
(NAHO)] ᑐᓂᔭᐅᖃᑦᑕᖅᑐᑦ ᑮᓇᐅᔭᖅᑐᕈᑎᒃᓴᖏᓐᓂᒃ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᐃᑲᔪᖅᑐᐃᖁᓪᓗᒋᑦ ᐱᓕᕆᓂᖏᓐᓄᑦ ᐃᓕᓐᓂᐊᖅᑎᑦᓯᓂᕐᒧᑦ ᑐᓐᖓᕕᖃᕐᓗᑎᒃ ᐱᓕᕆᖃᑦᑕᖅᑐᑦ ᐃᒪᐃᑦᑐᓂᒃ 
ᐃᓕᓐᓂᐊᖅᑎᑦᓯᓂᕐᒥᒃ, ᖃᐅᔨᓴᐃᓂᕐᒥᒃ ᐊᒻᒪ ᑐᑭᓯᒐᓱᐊᕐᓂᕐᒥᒃ ᑐᓴᖓᒃᓴᓂᒃ ᑲᔪᖏᖅᓴᐅᑎᖃᖁᓪᓗᒋᑦ  
ᐋᓐᓂᐊᓇᓐᖏᓐᓂᓕᕆᓂᕐᒧᑦ ᐱᔾᔪᑕᐅᔪᓂᒃ ᐊᒃᑐᐃᓂᖃᖅᑐᓂᒃ ᓄᓇᖃᖅᑳᖅᓯᒪᔪᓄᑦ.  ᑭᓯᐊᓂᓕ, ᐃᓗᓕᕆᔭᖏᑦ 
ᐊᒻᒪ ᖃᐅᔨᔭᐅᓯᒪᔪᑦ ᐅᓂᒃᑳᓂ ᐅᑯᓄᖓ ᐱᒋᔭᐅᕗᑦ ᑎᑎᕋᖅᑎᓄᑦ ᐊᒻᒪ ᐱᔾᔪᑕᐅᔪᓐᓇᖏᑦᑐᑦ ᐃᓗᐃᒃᑲᐅᓗᑎᒃ 
ᐃᓚᐃᓐᓇᕆᓗᓂᒋᓪᓘᓐᓂᑦ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.

ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ, ᓄᓇᖃᖅᑳᖅᓯᒪᔪᓄᑦ 
ᐋᖅᑭᒡᓱᖅᑕᐅᓯᒪᔪᑦ ᐊᒻᒪ ᐊᐅᓚᑕᐅᓪᓗᑎᒃ ᑎᒥᐅᔪᑦ, ᑖᒃᑯᐊ ᐊᔭᐅᖅᑐᐃᓂᐊᖅᑐᑦ ᐊᒻᒪ ᓯᕗᒧᐊᒃᑎᑦᓯᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᒻᒪ ᖃᓄᐃᓐᖏᑦᓯᐊᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐱᓕᕆᐊᖃᕐᓗᑎᒃ ᐃᓕᓴᐅᑎᒃᓴᓂᒃ 
ᑐᓐᖓᕕᖃᖅᑐᓂᒃ ᐅᐸᓗᖓᐃᔭᐅᑎᓕᐅᕐᓂᕐᒥᒃ.

ᐅᑯᐊ ᑎᑎᕋᖅᓯᒪᔪᑦ ᑕᐃᔭᐅᔭᕆᐊᖃᖅᐳᑦ ᐃᒪᓐᓇ: ᐃᓄᐃᑦ ᑐᑦᑕᕐᕕᖓᑦ. (2010). ᑲᓇᑕᒥ ᓄᓇᖃᖅᑳᖅᓯᒪᔪᓄᑦ 
ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑕ ᐅᐸᓗᖓᐃᔭᐅᑎᖏᓐᓄᑦ ᐸᕐᓇᐅᑎᑦ 2010-15. ᐋᑐᐋ: ᑲᓇᑕᒥ 
ᓄᓇᖃᖅᑳᖅᓯᒪᔪᓄᑦ ᐋᓐᓂᐊᓇᓐᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ.

ᐊᑐᐃᓐᓇᐅᖕᒥᔪᑦ ᓄᓇᑦᓯᐊᕗᒻᒥᐅᑎᑐᑦ, ᓄᓇᕕᖕᒥᐅᑎᑐᑦ, ᓄᓇᕗᒻᒥᐅᑦ ᑎᑎᕋᐅᓯᖏᑎᑐᑦ, ᐃᓄᐃᓐᓇᖅᑐᓐ, ᐊᒻᒪ 
ᐃᓄᕕᐊᓗᒃᑐᓐ.

ᐊᐱᖅᑯᑎᒃᓴᖃᕐᓂᕈᕕᑦ ᐅᕝᕙᓗ ᐃᔾᔪᐊᖅᑕᐅᔾᔭᐃᒃᑯᑎᒃᓴᖏᓐᓄᑦ ᐊᐱᖅᑯᑎᒃᓴᖃᕈᕕᑦ, ᐅᑯᐊ ᑐᓴᖅᑎᓪᓗᒋᑦ:

ᐃᓄᐃᑦ ᑐᑦᑕᕐᕕᖓᑦ – ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᑦ
Inuit Tuttarvingat - National Aboriginal Health Organization 
220 Laurier Avenue West, Suite 1200
Ottawa, ON K1P 5Z9
ᐅᖄᓚᐅᑦ: (613) 237-9462
ᐊᑭᖃᓐᖏᑦᑐᒃᑯᑦ: 1-877-602-4445
ᓱᑲᑦᑐᒃᑯᑦ: (613) 237-8502
ᖃᕆᑕᐅᔭᒃᑯᑦ ᑎᑎᕋᕐᕕᐊ: inuit@naho.ca
ᖃᕆᑕᐅᔭᒃᑯᑦ ᑐᑭᓯᑎᑦᓯᒋᐊᕐᕕᒃ: www.naho/inuit.ca

ᐊᑐᕐᓗᒍ ᑲᓇᑕᒥᐅᑦ ᑐᓐᖓᕕᖃᕐᓂᕐᒧᑦ ᐱᖁᔭᕐᔪᐊᖓᑦ, 1982, ᑖᓐᓇ ᑕᐃᒍᓯᐅᔪᖅ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖃᕋᔪᒃᐳᖅ, ᐊᓪᓚᓂᒃ, ᐃᓄᖕᓂᒃ ᐊᒻᒪ ᐊᓪᓚᖓᔪᓂᒃ ᓄᓇᖃᖅᑐᓂᒃ ᑲᓇᑕᒥ.  ᑭᓯᐊᓂᓕ, ᐃᒪᐃᒐᔪᒃᑐᖅ 
ᐊᑐᖅᑕᐅᓕᕌᖓᑦ ᐱᖃᓯᐅᔾᔨᖃᑦᑕᖏᑦᑐᖅ ᑕᒪᒃᑮᓂᒃ ᐱᖓᓱᓂᒃ ᐊᔾᔨᒌᓐᖏᑦᑐᓂᒃ ᓄᓇᖃᖅᑐᓂᒃ ᐊᒻᒪ 
ᐊᑐᐃᓐᓇᐅᔪᑦ ᐅᓄᕐᓂᖅᓴᐅᔪᑦ ᖃᐅᔨᓴᐃᓂᐅᔪᑦ ᐱᓗᐊᖅᑐᒥᒃ ᑕᐃᓯᖃᑦᑕᕐᒪᑕ ᓄᓇᖃᖅᑳᖅᓯᒪᔪᓂᒃ.  ᑲᓇᑕᒥ 
ᓄᓇᖃᖅᑳᖅᓯᒪᔪᓄᑦ ᐋᓐᓂᐊᓇᓐᖏᑦᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᒃᓱᕈᕐᖢᑎᒃ ᐱᓕᕆᐊᖃᕋᓱᖃᑦᑕᖅᑐᑦ 
ᑕᐃᒎᓯᖅ  ᑖᓐᓇ ᐊᑐᖅᑕᐅᑦᓯᐊᖁᓪᓗᒍ.

ᐃᓕᓴᕆᔭᑦ  
ᐅᓄᖅᑐᒻᒪᕆᐅᔪᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᐊᒻᒪ ᐆᒻᒪᑎᖏᓐᓂᓐᖔᖅᑐᓂᒃ ᑐᓂᓯᓚᐅᖅᑐᑦ 
ᓴᓇᔭᐅᓕᖅᑎᓪᓗᒋᑦ ᐅᑯᐊ ᐅᐸᓗᖓᐃᔭᐅᑎᓄᑦ ᐸᕐᓇᐅᑎᐅᔪᑦ.  ᐅᑯᓂᖓ ᖁᔭᒋᔭᖃᕈᒪᕗᒍᑦ: 

… ᐃᓐᓇᕐᓂᒃ ᐅᕙᑦᑎᓐᓂᒃ ᑲᑎᒪᖃᑎᖃᓚᐅᖅᑐᓂᒃ ᐊᒃᑑᕙ 2008−ᖑᑎᓪᓗᒍ: 

ᕉᔅᒪᕆ ᑰᐱ (ᐃᓄᕕᒃ) 
ᔩᓐ ᐃᒃᐸᕼᐅᕼᐊᒃ (ᐅᓗᒃᕼᐊᖅᑑᖅ) 
ᒪᒡᒍᕆᑦ ᑲᓇᔪᖅ (ᐅᓗᒃᕼᐊᖅᑑᖅ) 

ᑖᒥ ᐱᒐᓚᒃ (ᖁᕐᓗᖅᑑᖅ) 
ᐊᐃᒧ ᒪᒃᐸᓗᒃ (ᐃᒃᐱᐊᕐᔪᒃ ᐊᒻᒪ ᔭᓗᓇᐃᕝ) 
ᑯᓄ ᒪᒃᐸᓗᒃ (ᐃᒃᐱᐊᕐᔪᒃ ᐊᒻᒪ ᔭᓗᓇᐃᕝ) 
 

… ᐅᑯᐊ ᐱᓕᕆᖃᑕᐅᓪᓗᐊᑕᓚᐅᖅᑐᑦ ᐊᒡᒍᖅᑐᖅᓯᒪᓂᕐᒥ ᐊᒻᒪ ᑲᓇᑕᒥ ᑐᓴᕐᕕᒋᓚᐅᖅᑕᕗᑦ 
ᖁᔭᒋᕙᕗᑦᑕᐅᖅ: 

ᓄᓇᑦᓯᐊᕗᑦ ᒐᕙᒪᖓᑦ, ᓄᓇᕕᒃ ᐊᒡᒍᖅᑐᖅᓯᒪᓂᕐᒥ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ, ᐃᓄᕕᐊᓗᐃᑦ ᐊᒡᒍᖅᑐᖅᓯᒪᓂᖏᓐᓂ 
ᑎᒥᖓᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ ᑲᓇᑕᒥ, 
ᑲᓇᑕᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ, ᐃᓄᐃᑦ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ ᑲᑎᒪᔨᑦ − 
ᑲᓇᑕᒥ, ᐊᒻᒪ ᓇᓯᕝᕕᒃ ᐱᓕᕆᕕᐅᔪᖅ ᐃᓄᐃᑦ ᐋᓐᓂᐊᓇᓐᖏᑦᑐᓕᕆᔭᐅᓂᖏᓐᓄᑦ ᐊᒻᒪ 
ᐊᕙᑎᒋᔭᖅ ᐊᓯᔾᔨᖅᐸᓪᓕᐊᓂᖓ. 

… ᐱᓕᕆᖃᑎᒌᒃᑐᑦ ᐊᒻᒪ ᐱᔭᕆᐊᑭᒡᓕᑎᑦᑎᔨᐅᔪᑦ ᐃᑲᔪᖃᑦᑕᖅᑐᑦ ᐅᕙᑦᑎᓐᓂᒃ ᐃᖅᑲᓇᐃᔮᕗᑦ 
ᐊᑑᑎᖃᑦᓯᐊᖁᓪᓗᒍ ᐊᒻᒪ ᐊᑐᕐᓂᖃᖁᓪᓗᒍ ᐃᓄᐃᑦ ᓄᓇᓕᖏᓐᓄᑦ: 

ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑦ  ᐋᓐᓂᐊᓇᓐᖏᓐᓂᓕᕆᓂᕐᒧᑦ, ᐃᓄᐃᑦ 
ᐋᓐᓂᐊᖅᑐᓕᕆᔭᐅᓂᖏᓐᓄᑦ ᖃᐅᔨᓴᖅᑎᑦ, ᓂᐱᖏᑦ − ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑕ 
ᐱᐅᓯᑦᑎᐊᕙᖕᓄᑦ ᐊᒻᒪ ᖃᐅᔨᓴᐃᓂᕐᒧᑦ, ᐃᕐᓂᓱᒃᓰᓂᖅ − ᐃᓄᐃᑦ ᐃᕐᑐᓴᖃᑦᑕᐅᑎᓕᕆᕕᒃ, 
ᐊᓕᐊᓇᐃᑦ ᐃᓄᐃᑦ ᐱᔭᕆᐊᑭᒡᓕᑎᑦᓯᔨᑦ ᐃᓱᒪᓕᕆᓂᕐᒧᑦ ᐊᒻᒪ ᐊᓯᖏᓐᓄᑦ.   

… ᐊᒻᒪ ᑭᖑᓪᓕᖅᐹᒥ, ᑕᐃᒃᑯᐊ ᑲᑎᒪᔨᐅᖃᑦᑕᓚᐅᖅᑐᑦ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ 
ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑎᒥᖏᓐᓄᑦ ᐊᒻᒪ ᐃᓄᐃᑦ ᑐᑦᑕᕐᕕᖓᑦ (ᑖᒃᑯᐊ ᑕᐃᔭᐅᕙᓚᐅᖅᑐᑦ 
ᐊᔪᓐᖏᓐᓂᖅ ᐱᓕᕆᕕᒻᒥᒃ) ᐊᐅᓚᑦᓯᔨᑦ ᑲᑎᒪᔨᖏᑦ ᐊᕐᕌᒍᖓᓂᑦ 2000. 

ᐃᓗᓕᖏᑕ ᓇᓂᑦᑎᓯᖏᑦ  

ᐅᐸᓗᖓᐃᔭᐃᓂᕐᒧᑦ  ᐸᕐᓇᐅᑎᑦ  ᓇᐃᓈᖅᓯᒪᔪᑦ 

ᐃᓄᐃᑦ ᑐᑦᑕᕐᕕᖓᑦ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᖏᓐᓄᑦ 
ᑐᕌᒐᒃᓴᖏᓐᓄᑦ ᑎᑎᕋᖅᓯᒪᔪᑦ 

ᐃᓄᐃᑦ ᑐᑦᑕᕐᕕᖓᑦ ᓯᕗᒧᐊᒃᑎᑦᓯᓂᐊᖅᐳᑦ ᐊᒻᒪ ᑲᔪᖏᖅᓴᐅᑎᖃᕐᓗᑎᒃ  
ᐋᓐᓂᐊᓇᓐᖏᓐᓂᓕᕆᓂᕐᒥᒃ ᐊᒻᒪ ᖃᓄᐃᖏᑦᓯᐊᖁᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ, ᐃᓚᒌᑦ ᐊᒻᒪ 
ᓄᓇᓕᐅᔪᑦ ᐃᖅᑲᓇᐃᔭᖃᑎᖃᖅᑎᓪᓗᒋᑦ ᓴᓐᖏᔪᑎᒍᑦ ᑕᐱᖃᕐᓗᑎᒃ ᑲᑎᖅᓱᐃᓗᑎᒃ ᑐᓴᒐᒃᓴᓂᒃ 

ᐊᒻᒪ ᖃᐅᔨᔭᐅᔪᑦ ᑐᓐᓂᖅᑯᑕᐅᓗᑎᒃ. 

ᓯᕗᓪᓕᐅᑎᓯᒪᔪᑦ ᐊᕐᕌᒍᒧᑦ 2010-15:  

1. ᐃᖅᑲᓇᐃᔭᖃᑎᒋᔭᐅᓗᑎᒃ ᐱᓕᕆᖃᑎᒋᔭᐅᒻᒪᕆᒡᓗᑎᒃ ᐃᓄᐃᑦ ᐃᓐᓇᖏᑦ, ᒪᒥᓴᐃᔨᑦ ᐊᒻᒪ 
ᐃᓕᖅᑯᓯᓕᕆᓂᕐᒧᑦ ᑎᒥᖁᑎᒋᔭᐅᔪᑦ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᐊᒻᒪ ᐊᒥᖅᑳᕈᑎᖃᖅᑎᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

2. ᐊᐅᓪᓗᔾᔨᓂᖅᓴᐅᓗᑎᒃ ᐃᓄᐃᑦ ᐱᓕᕆᔪᓐᓇᕐᓂᖏᓐᓂᒃ ᓴᓇᓕᖅᑎᓪᓗᒋᑦ ᐃᓄᖕᓄᑦ ᑐᕌᖓᔪᓂᒃ 
ᐋᓐᓂᐊᓇᓐᖏᑦᑐᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ ᐊᒻᒪ ᑭᐅᑎᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ 
ᐱᔾᔪᑕᐅᔪᓂᒃ ᓄᓇᓕᐅᔪᑦ ᐃᓗᐊᓂ. 

3. ᐱᕙᓪᓕᐊᑎᑦᓯᓗᑎᒃ ᐊᒻᒪ ᐱᓕᕆᐊᖃᕐᓗᑎᒃ ᐱᓕᕆᖃᑎᒌᖕᓂᕐᒥᒃ ᖃᓂᒌᖃᑦᑕᐅᑎᓂᖅᓴᐅᓗᑎᒃ 
ᐅᑯᐊ: ᐃᓄᐃᑦ ᓄᓇᑖᕐᓂᕐᒧᑦ ᑎᒥᖁᑎᒋᔭᖏᑦ/ᒐᕙᒪᐅᔪᑦ; ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ 
ᒐᕙᒪᖏᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂᒃ; ᑲᓇᑕᓕᒫᒥ ᐃᓄᐃᑦ ᑎᒥᖁᑎᖏᓐᓂᒃ; 
ᖃᓪᓗᓈᑦ ᓄᓇᖓᓐᓂ ᐃᓄᐃᑦ ᑎᒥᖁᑎᖏᑦ; ᐊᒻᒪ ᖃᐅᔨᓴᐃᔨᐅᔪᑦ; ᐊᒻᒪ ᐃᓚᐅᑎᑕᐅᓗᑎᒃ 
ᐱᓕᕆᖃᑎᒋᔭᐅᔪᑦ ᐱᒋᐊᕐᓂᐊᓂ ᐸᕐᓇᐃᕙᓪᓕᐊᓕᖅᑎᓪᓗᒋᑦ. 

4. ᓴᓇᓗᑎᒍ ᑎᑎᕋᖅᓯᒪᔪᖁᑎᕗᑦ ᐅᑯᓄᖓ ᑐᕌᖓᔪᑦ: 1) ᐃᓄᖕᓄᑦ ᑭᒃᑯᑐᐃᓐᓇᕐᓅᓐᖓᐅᔪᑦ 
(ᑎᑭᑕᐅᑦᑕᕐᓗᑎᒃ ᐊᖅᑯᑎᖃᕐᓗᑎᒃ ᑎᒥᐅᔪᓂᒃ); 2) ᐋᓐᓂᐊᖅᑐᓂᒃ ᑲᒪᔨᐅᔪᑦ ᐊᒻᒪ ᑎᒥᐅᔪᑦ 
ᐱᔨᑦᓯᖅᑐᑦ ᐃᓄᖕᓂᒃ; 3) ᐃᓕᓴᐃᔨᑦ ᐊᒻᒪ ᓱᕈᓯᑦ; ᐊᒻᒪ 4) ᒪᒃᑯᒃᑐᑦ. 

5. ᐊᑐᕐᓗᑎᒃ ᐊᔾᔨᒌᓐᖏᑦᑐᓂᒃ ᐱᐅᓯᐅᔪᓂᒃ ᑐᓴᖅᑕᐅᖁᓪᓗᒋᑦ ᑐᓴᒐᒃᓴᐅᔪᑦ ᐊᒻᒪ 
ᖃᐅᔨᒪᓂᕆᔭᐅᔪᑦ, ᐆᒃᑑᑎᒋᓗᒍ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᑦ ᐱᑐᒡᕕᑦ, ᐱᓕᕆᖃᑎᒌᒍᑎᑦ, 
ᓈᓚᐅᑎᒃᑯᑦ, ᑕᓚᕖᓴᒃᑯᑦ, ᐱᕙᓪᓕᐊᔪᑎᒍᑦ ᐊᒻᒪ ᑎᑎᕋᖅᓯᒪᔪᑎᒍᑦ ᐊᑐᕐᓗᑎᒃ. 

6. ᓯᐊᕐᒪᒃᑎᑕᐅᓗᑎᒃ ᑲᔪᖏᖅᓴᐃᓂᕆᕙᒃᑕᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᓂᕐᒧᑦ 
ᐃᖅᑲᓇᐃᔮᒃᓴᖃᕐᓂᕐᒥᒃ ᐱᖃᓯᐅᔾᔨᖁᓪᓗᒋᑦ ᐊᔾᔨᒌᓐᖏᑦᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᒃᑐᐊᓂᖃᖅᑐᓂᒃ ᐃᖅᑲᓇᐃᔮᓂᒃ, ᐱᖃᓯᐅᑎᓗᒋᑦ ᑕᐃᒃᑯᐊ ᓄᓇᓕᖕᓂ ᐊᑐᖅᑕᐅᔪᓐᓇᕋᔭᖅᑐᑦ. 

7. ᐱᓕᕆᐊᖃᕐᓗᑎᒃ ᐅᓄᖏᓐᓂᖅᓴᐅᔪᓂᒃ ᐱᔾᔪᑎᓂᒃ ᐅᐊᑦᑎᐊᕈᓐᖑᖅᐸᓪᓕᐊᑎᓪᓗᒍ ᓯᕗᓂᒃᓴᒥ. 

8. ᕿᒥᕐᕈᓇᒡᓗᑎᒍ ᐱᓕᕆᐊᕗᑦ ᐊᒻᒪ ᓴᓇᓯᒪᔭᕗᑦ ᐊᒻᒪ ᐃᖅᑲᓇᐃᔭᕐᓂᕆᓯᒪᔭᑦᑎᓐᓂᑦ 
ᐃᓕᑉᐹᓪᓕᕐᓗᑕ. 

ᐱᒋᐊᕐᓂᖓ 

ᑭᓇᒃᑰᕕᑕ? ᖃᓄᐃᓕᐅᖃᑦᑕᖅᐱᑕ? 
ᐃᓄᐃᑦ ᑐᑦᑕᕐᕕᖓᑦ ᑲᑎᖅᓱᐃᕙᒃᑐᑦ ᐊᒻᒪ ᐊᒥᖅᑳᕈᑎᖃᖃᑦᑕᖅᑐᑦ ᑐᓴᒐᒃᓴᓂᒃ ᐊᒻᒪ 
ᖃᐅᔨᒪᓂᕆᔭᐅᔪᓂᒃ ᐊᔾᔨᒌᓐᖏᑦᑐᓂ  ᐋᓐᓂᐊᖃᓇᓐᖏᑦᑐᓕᕆᓂᕐᒧᑦ ᐊᒻᒪ 
ᖃᓄᐃᓐᖏᑦᓯᐊᕋᓱᐊᕐᓂᕐᒧᑦ ᐱᔾᔪᑕᐅᔪᓄᑦ ᐃᓱᒫᓗᒍᑕᐅᔪᓄᑦ ᐃᓄᖕᓄᑦ.  ᐃᓄᐃᑦ ᑐᑦᑕᕐᕕᖓᑦ 
ᑕᐃᑦᓱᒪᓂ ᑕᐃᔭᐅᕙᓚᐅᖅᑐᖅ ᐊᔪᖏᓐᓂᖅ ᐱᓕᕆᕕᖓᓐᓂᒃ, ᑭᓯᐊᓂᓕ ᐊᓯᔾᔨᖅᑕᐅᓚᐅᖅᓯᒪᔪᖅ 
ᐊᑎᖓ ᐊᒃᑑᕝᕙ 2008-ᖑᑎᓪᓗᒍ.  "ᑐᑦᑕᕐᕕᖓᑦ" ᐱᔭᐅᓯᒪᔪᖅ ᐃᓄᒃᑎᑐᑦ ᐅᖃᐅᓯᖓᓐᓂᒃ "ᑕᕐᕕᒃ", 
ᑖᓐᓇ ᓇᓗᓇᐃᖅᓯᔪᖅ ᖃᓄᐃᓕᐅᕐᕕᐅᓂᖓᓂᒃ, ᐊᒻᒪ "ᑐᑦᑕᖅ" ᑐᑭᖃᖅᑐᖅ ᑐᑦᑕᕐᕕᐅᔪᖅ; ᓲᕐᓗ 
ᑐᓐᖓᕕᓕᐅᕐᕕᒃ ᐃᓂ. 

ᑖᓐᓇ ᑐᑦᑕᕐᕕᒃ ᑐᑭᒧᐊᒃᑎᑕᐅᖃᑦᑕᖅᑐᖅ ᐱᓕᕆᐊᒃᓴᖏᓐᓂᒃ 8−ᖑᔪᓂᑦ ᑲᑎᒪᔨᓂᑦ 
ᐊᐅᓚᑦᓯᔨᐅᓪᓗᑎᒃ ᑲᑎᒪᔨᕋᓛᖑᔪᑦ ᑭᒡᒐᖅᑐᖅᑎᖃᖅᑐᑦ ᐊᑐᓂ ᑎᓴᒪᓂᑦ ᐊᒡᒍᖅᑐᖅᓯᒪᓂᖏᓐᓂ 
ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᐅᓪᓗᑎᒃ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᑐᔾᔨᖃᑎᒌᖏᑦ ᑲᓇᑕᒥ ᐊᒻᒪ ᑲᓇᑕᓕᒫᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᓐᓂᒃ.  ᑕᑯᔪᓐᓇᖅᐳᑎᑦ 
ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ ᐅᕙᓂ www.naho.ca/inuit ᖃᐅᔨᒋᐊᒃᑲᓐᓂᕈᒪᑐᐊᕈᕕᑦ 
ᑭᓱᓕᕆᕙᖕᒪᖔᑦᑕ ᐃᖅᑲᓇᐃᔮᑦᑎᓐᓂ.   

ᐃᓄᐃᑦ ᑐᑦᑕᕐᕕᖓᑦ ᑐᕌᖓᔪᖅ ᐃᓄᖕᓄᑦ ᐱᓕᕆᕕᐅᓪᓗᓂ ᑲᓇᑕᒥ ᓄᓇᖃᖅᑳᖅᓯᒪᔪᑦ  
ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑦ, ᐃᒻᒥᒃᑯᑦ ᑎᒥᐅᓪᓗᑎᒃ ᑲᓇᑕᓕᒫᒧᑦ ᑐᕌᖓᔪᑦ 
ᑲᔪᖏᖅᓴᐃᔾᔪᑎᖃᖃᑦᑕᖅᑐᑦ ᐋᓐᓂᐊᓇᓐᖏᓐᓂᓕᕆᓂᕐᒥᒃ ᐊᒻᒪ ᖃᓄᐃᓐᖏᑦᓯᐊᕋᓱᐊᕐᓂᕐᒥᒃ ᐃᓄᐃᑦ, 
ᐊᓪᓚᖓᔪᑦ ᐊᒻᒪ ᐊᓪᓚᐃᑦ.   

ᐊᕐᕌᒍᐃᑦ ᓯᕗᓪᓕᑦ 8-ᖑᔪᑦ – 2002-ᒥᑦ ᑎᑭᑦᑐᒍ 2010 
ᑭᖑᕐᖓᒍᑦ ᐃᓄᐃᑦ ᑐᑦᑕᕐᕕᖓᑦ ᒪᑭᑕᐅᓚᐅᖅᑐᖅ ᐊᒻᒪ ᐊᐅᓚᓕᓚᐅᖅᑐᖅ 2002-ᖑᑎᓪᓗᒍ, 
ᐃᖅᑲᓇᐃᔭᖅᑎᑦ ᐳᓚᕋᓚᐅᖅᑐᑦ ᑎᓴᒪᓄᑦ ᐊᒡᒍᖅᑐᖅᓯᒪᓂᕐᓄᑦ ᑲᑎᒪᖃᑎᖃᖃᑦᑕᕐᖢᑎᒃ ᓄᓇᓕᖕᓂ 
ᑭᒡᒐᖅᑐᖅᑎᓂᒃ ᖃᐅᔨᒋᐊᕆᐊᖅᑐᕐᖢᑎᒃ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐱᔾᔪᑕᐅᔪᓂᒃ 
ᐱᒻᒪᕆᐅᓂᖅᐹᕆᔭᐅᔪᓂᒃ ᐃᓄᖕᓄᑦ ᐅᓄᕐᓂᖅᓴᓄᑦ ᐊᒻᒪ ᖃᓄᖅ ᑖᓐᓇ ᑲᓇᑕᓕᒫᒧᑦ ᐱᓕᕆᕕᐅᔪᖅ 
ᐃᑲᔪᖅᓯᔪᓐᓇᕐᒪᖔᑦ ᓄᓇᓕᐅᔪᓂᒃ ᑲᔪᖏᖅᓴᐅᑎᖃᖅᑎᓪᓗᒋᑦ ᐋᓐᓂᐊᖅᑕᐃᓕᒪᓂᕐᒥᒃ ᐊᒻᒪ 
ᖃᓄᐃᓐᖏᑦᓯᐊᕋᓱᐊᕐᓂᕐᒥᒃ.  ᑲᑎᒪᓂᕐᒥᑦ ᓴᖅᑭᓚᐅᖅᑐᑦ ᓇᓂᔭᐅᔪᓐᓇᖅᐳᑦ ᐅᕙᓂ ᐊᔪᓐᖏᓐᓂᖅ 
ᐱᓕᕆᕕᒃ ᐊᒡᒍᖅᑐᖅᓯᒪᓂᕐᒥ ᐋᓐᓂᐊᓇᓐᖏᓐᓂᓕᕆᓂᕐᒧᑦ ᐃᓕᓐᓂᐊᓯᓐᓈᑦ ᑲᑎᒪᓂᖅ 2002 
(www.naho.ca/inuit/english/pdf/ajunnginiq_centre_report.pdf). ᑎᑎᕋᖅᓯᒪᔪᑦ 
ᐋᖅᑭᒡᓱᐃᔾᔪᑕᐅᓚᐅᖅᑐᑦ ᐃᖅᑲᓇᐃᔮᖅᑖᖑᓂᐊᖅᑐᓂᒃ ᐱᓕᕆᕕᖕᒧᑦ ᐊᕐᕌᒍᓂ ᐊᒡᒋᖅᑐᓂ, 
ᐃᑲᔪᖅᑕᐅᓪᓗᑎᒃ ᐊᐅᓚᑦᓯᔨᑦ ᑲᑎᒪᔨᕋᓛᖏᓐᓄᑦ ᐊᒻᒪ ᐊᑯᓚᐃᑦᑐᒃᑯᑦ ᑐᓴᕋᓱᐊᖃᑦᑕᕐᖢᑎᒃ 
ᐊᓯᖏᓐᓂᑦ ᐃᓄᐃᑦ ᑎᒥᖁᑎᒋᔭᖏᓐᓂᑦ. 

8−ᖑᔪᑦ ᐊᕐᕌᒍᐃᑦ ᓯᕗᓪᓕᑦ ᐃᓗᐊᓂ, ᐃᓄᐃᑦ ᑐᑦᑕᕐᕕᖓᑦ ᐱᕈᖅᐸᓪᓕᐊᓯᒪᕗᖅ 
ᐱᓕᕆᕝᕕᖁᑎᒋᔭᐅᔪᖅ ᐱᓕᕆᐊᒃᓴᖃᒻᒪᕆᓕᕐᖢᑎᒃ, ᐃᑲᔪᕐᓂᖃᑦᓯᐊᖅᑐᒥᒡᓗ ᐱᓕᕆᕕᐅᓪᓗᑎᒃ 



ᐅᐸᓗᖓᐃᔭᐅᑎᓄᑦ ᐸᕐᓇᐅᑎᑦ 2010-15 
 
 

 
4  

ᐱᓕᕆᐊᖃᖅᑎᓪᓗᒋᑦ ᐅᓄᑲᓪᓚᒃᑐᓂᒃ ᐋᓐᓂᐊᓇᓐᖏᓐᓂᓕᕆᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ 
ᐱᔾᔪᑕᐅᔪᓂᒃ, ᐱᑐᒃᓯᒪᓪᓗᑎᒃ ᐅᓄᖅᑐᓄᑦ ᐃᓄᐃᑦ ᓄᓇᓕᖏᓐᓄᑦ ᐊᒻᒪ ᑎᒥᖁᑎᖏᓐᓄᑦ.  
ᐃᖅᑲᓇᐃᔭᖅᑕᐅᔪᑦ ᐱᓕᕆᕕᖕᒥ ᐃᔨᒋᓂᖅᓴᐅᓯᒪᕗᑦ ᑕᖅᑲᒃᑯᐊ ᑭᓇᒃᑯᑐᐃᓐᓇᐃᑦ 
ᐋᓐᓂᐊᓇᓐᖏᓐᓂᓕᕆᓂᕐᒧᑦ ᐱᔾᔪᑎᖏᓐᓂᒃ ᐊᒻᒪ ᖃᓂᒪᓇᐃᑦ ᓴᖅᑭᖁᓇᒋᑦ, ᐋᓐᓂᐊᕕᓕᐊᕐᓂᕐᒧᑦ 
ᐃᓅᓕᓴᖅᑕᐅᓂᕐᒧᓪᓗ ᐱᔾᔪᑎᖃᓕᓚᐅᓐᖏᓐᓂᖏᓐᓂ.  ᐃᓄᐃᑦ ᑐᑦᑕᕐᕕᖓᑦ 
ᐱᓕᕆᐊᖃᖃᑦᑕᖅᓯᒪᕗᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᐅᔪᓂᒃ ᐊᕐᕌᒍᓂ ᐊᓂᒍᖅᑐᓂ, 
ᐃᓱᒪᓕᕆᓂᕐᒧᑦ/ᐊᔪᓕᕈᑕᐅᕙᒃᑐᓂᒃ ᐱᓕᕆᐊᖃᕐᓂᕐᒧᑦ, ᐃᕐᓂᓱᒃᓰᓂᓕᕆᓂᕐᒧᑦ ᐊᒻᒪ ᓱᕈᓯᕐᓄᑦ 
ᒪᒃᑯᒃᑐᓄᓪᓗ ᐱᔾᔪᑕᐅᔪᑦ ᑲᒪᒋᔭᐅᓪᓗᑎᒃ ᑎᑭᑦᑐᒍ ᐋᓐᓂᐊᖃᕐᓇᖏᑦᑐᓕᕆᓂᕐᒥ 
ᐃᖅᑲᓇᐃᔭᓕᒻᒪᒃᓴᐃᓂᕐᒧᑦ, ᐃᓕᓐᓂᐊᖅᑎᑦᓯᓂᕐᒧᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 

ᐅᑯᐊ ᐱᓪᓗᐊᑕᐅᓂᖏᑕ ᐃᓚᖏᑦ ᐊᕐᕌᒍᓂᑦ ᐊᓂᒍᖅᑐᓂ ᐱᓕᕆᔭᐅᓯᒪᔪᑦ: 

 ᑎᑎᕋᓚᐅᖅᑐᑦ ᐃᓕᓐᓂᐊᕈᑎᒃᓴᓂᒃ ᐅᖃᐅᓯᖃᖅᑐᓂᒃ ᐃᓄᐃᑦ ᖃᐅᔨᒪᓂᖏᓐᓂᒃ 
ᐃᓅᓯᓕᕆᓂᕐᒧᑦ ᐱᓕᒻᒪᒃᓴᐅᑎᓂᒃ, ᐊᔪᓕᕈᑎᖃᖅᐸᒃᑐᓂᒃ ᐃᓄᓕᓴᐃᓂᕐᒥᒃ, ᐃᓄᐃᑦ 
ᐃᕐᓂᓱᒃᓰᔾᔪᓯᖏᑦ, ᐊᒻᒪ ᓴᐱᓕᖅᑕᐃᓕᒪᓂᖅ ᐊᒻᒪᓗ ᐱᓕᕆᐊᖃᕐᓂᖅ ᐊᒃᓱᕈᕐᓇᖅᑐᓂᒃ. 

 ᖃᐅᔨᒪᓂᕆᔭᐅᔪᓂᒃ ᐊᒥᖅᑳᖃᑎᖃᕐᓂᖅ ᐃᓄᖕᓂᒃ ᐃᖅᑲᓇᐃᔭᖅᑐᓂᒃ ᐃᒡᓗᓕᕆᓂᕐᒧᑦ, 
ᖃᓄᐃᓐᖏᑦᓯᐊᖁᓪᓗᒋᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᓂᖅ, ᐃᓄᐃᑦ 
ᐃᕐᓂᓱᒃᓰᕕᖏᓐᓂ, ᑕᕝᕚᑭᓂᒃ ᐊᑐᓐᖏᓐᓂᖅᓴᐅᓕᖁᓪᓗᒋᑦ, ᐊᒻᒪ ᐃᓱᒪᒃᑯᑦ 
ᖃᓄᐃᓐᖏᑦᓯᐊᖁᓪᓗᒋᑦ. 

 ᓴᖅᑮᓗᑎᒃ ᓂᐱᖓᑦ : ᑲᓇᑕᓕᒫᒥ ᐃᓄᐃᑦ ᑲᑎᒪᔨᕋᓛᖁᑎᖓᑦ ᐱᑦᓯᐊᕆᐊᖃᕐᓂᕐᒧᑦ ᐊᒻᒪ 
ᖃᐅᔨᓴᐃᓂᕐᒧᑦ, ᑲᑐᔾᔭᐅᔪᖅ ᐱᓕᕆᖃᑎᒋᔭᐅᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ.   

 ᑕᓪᓕᒪᐅᓪᓗᑎᒃ ᐱᓕᕆᖃᑎᒌᒃᑐᑦ ᑕᐱᕇᒡᖢᑎᒃ ᐃᓄᐃᑦ ᐊᒡᒍᖅᑐᖅᓯᒪᓂᖏᓐᓂ 
ᑎᒥᖁᑎᒋᔭᐅᔪᑦ ᐅᑯᐊ: ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑭᒡᓕᓯᓂᐊᖅᑕᐅᓯᒪᔪᑦ, 
ᐱᓕᕆᐊᖑᔪᖅ ᓴᓇᔭᐅᓯᒪᔪᖅ ᐊᔪᕈᓐᓃᖅᓴᖁᓪᓗᒋᑦ ᐊᒻᒪ ᐱᔪᓐᓇᖅᓯᖁᓪᓗᒋᑦ ᐃᓄᐃᑦ  
ᐋᓐᓂᐊᖅᑐᓕᕆᓂᕐᒧᑦ ᑐᓴᒐᒃᓴᖁᑎᖏᑦ ᖃᕆᑕᐅᔭᒃᑯᑦ. 

 ᐱᖓᓲᓕᖅᑲᖓᓪᓗᓂ ᐅᖄᓚᕋᖅᑎᑦᑎᓂᖅ ᑕᓚᕖᓴᒃᑯᑦ ᐊᒻᒪ ᕿᓪᓕᖅᑐᒃᑯᑦ ᑕᑯᓐᓇᒐᒃᓴᑦ 
ᐃᓄᐃᑦ ᐋᓐᓂᐊᓇᓐᖏᑦᑐᓕᕆᓂᕐᒧᑦ ᐊᒻᒪ ᖃᓄᐃᓐᖏᑦᓯᐊᕐᓂᕐᒧᑦ ᑐᕌᖓᔪᑦ. 

 ᐱᐅᒋᔭᐅᓪᓚᕆᒃᑐᖅ ᖃᕆᑕᐅᔭᕐᒃᑯᑦ ᑐᑭᓯᒋᐊᕐᕕᒃ ᐱᑐᒡᕕᒃ. 

 ᐃᓕᓐᓂᐊᕈᑎᒃᓴᐃᑦ ᐊᒻᒪ ᓄᓇᓕᖕᓄᑦ ᐳᓚᕋᓐᓂᐅᔪᑦ ᑲᔪᖏᖅᓴᐃᖁᓪᓗᒋᑦ 
ᐋᓐᓂᐊᓇᖏᑦᑐᓕᕆᓂᕐᒥᒃ ᐃᖅᑲᓇᐃᔮᖃᕐᓂᕐᒥᒃ. 

ᐱᕕᒃᓴᐅᓕᖅᐳᖅ  ᓄᑖᕈᕆᐊᖅᓯᓂᕐᒥᒃ  ᓇᒧᓐᖓᐅᓂᑦᑎᓐᓂᒃ 
ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑕ ᑎᒥᖓᑦ 
ᓅᑉᐸᓪᓕᐊᑎᓪᓗᒋᑦ ᐃᓗᐊᓄᑦ ᐊᕐᕌᒍᑦ ᑕᓪᓕᒪᑦ ᑮᓇᐅᔭᖃᖅᑎᑕᐅᓂᖏᓐᓄᑦ, ᐱᕕᒃᓴᐅᓕᖅᐳᖅ 
ᕿᒥᕐᕈᓇᒡᓗᑕ ᐃᖅᑲᓇᐃᔭᖅᑕᐅᓯᒪᔪᓂᒃ ᐃᓄᐃᑦ ᑐᑦᑕᕐᕕᖓᓐᓂ ᐊᒻᒪ ᐋᖅᑭᒡᓱᐃᓗᑕ 
ᓯᕗᓪᓕᐅᔾᔭᐅᓂᐊᖅᑐᓂᒃ ᐱᓕᕆᔭᐅᓗᑎᒃ ᐊᕐᕌᒍᑦ ᑕᓪᓕᒪᑦ ᐊᒡᒋᖅᑐᑦ ᐃᓗᐊᓂ, 2010-15. 
ᐱᓕᕆᐊᕆᕙᒃᑕᕗᑦ ᐊᖏᓪᓕᒋᐊᖅᓯᒪᔪᒻᒪᕆᐅᔪᑦ ᐊᒻᒪ ᐊᓯᔾᔨᖅᓯᒪᓕᕐᖢᑎᒃ, ᑭᓯᐊᓂᓕ ᑕᐃᒪᐃᒻᒥᔪᑦ 
ᐃᓄᐃᑦ ᑎᒥᖁᑎᒋᔭᖏᑦ ᐊᓯᖏᑦ, ᐊᒻᒪ ᑭᓐᖒᒪᔭᖏᑦ ᐊᓯᔾᔨᖅᓯᒪᓕᕐᒥᔪᑦ ᐃᓚᖏᑦ.  ᐊᔾᔨᒌᓐᖏᒻᒪᑕ 
ᐱᕝᕕᒃᓴᐅᔪᑦ ᐊᒻᒪ ᐊᒃᓱᕈᕈᑎᒋᔭᐅᔪᑦ ᐱᓕᕆᕝᕕᑦᑎᓐᓂ ᑕᐃᒪᓐᖓᓂᒃ ᑕᑯᒋᐊᕐᓗᒍ ᐊᕐᕌᒍᐊᓂᑦ 
2002−ᒥᓂᑦ.  

ᐊᕐᕌᒍᐊᓂ 2008, ᐊᐅᓚᑦᓯᔨᑦ ᑲᑎᒪᔨᕋᓛᖏᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ ᐱᓕᕆᕝᕕᑦᑎᓐᓂ 
ᐱᓕᕆᒋᐊᓕᓚᐅᖅᑐᑦ ᕿᒥᕐᕈᓇᖕᓂᕐᒥᒃ ᑕᐅᑐᓐᖑᐊᖅᑕᐅᔪᓂᒃ, ᑎᓕᔭᐅᓯᒪᔾᔪᑎᖏᓐᓂᒃ, 
ᑐᓐᖓᕕᖏᓐᓂᒃ ᐊᒻᒪ ᐊᓐᓂᕆᔭᖏᓐᓂᒃ, ᑐᕌᒐᒃᓴᖏᓐᓂᒃ ᐊᒻᒪ ᓯᕗᓪᓕᐅᑎᔭᐅᓯᒪᔪᓂᒃ 
ᐃᖅᑲᓇᐃᔭᕐᓂᕆᓂᐊᖅᑕᑦᑎᓐᓄᑦ ᐊᕐᕌᒍᑦ ᑕᓪᓕᒪᑦ ᐊᒡᒋᖅᑐᑦ ᐃᓗᐊᓂ.  ᐅᑯᐊ ᑎᑎᕋᖅᓯᒪᔪᑦ 
ᓴᖅᑭᓯᒪᔪᑦ ᑕᒪᑐᒧᖓ ᐱᓕᕆᓚᐅᖅᑕᑦᑎᓐᓂᑦ, ᐊᒻᒪ ᐱᖃᓯᐅᔾᔨᓯᒪᓪᓗᑎᒃ ᐅᖃᐅᑕᐅᖃᑦᑕᓚᐅᖅᑐᓂᒃ 
ᐃᓐᓇᕐᓄᑦ ᐊᒃᑑᕝᕙ 2008−ᖑᑎᓪᓗᒍ, ᐊᒻᒪᓗ ᑲᑎᒪᖃᑎᒋᑎᓪᓗᑎᒍ ᐊᑐᓂ 
ᐱᓕᕆᖃᑎᒋᓪᓗᐊᑕᖅᑕᕗᑦ ᑎᒥᐅᔪᑦ ᐊᕐᕌᒍᐊᑕ ᐃᓗᐊᓂ 2009ᑉ. 

ᐅᖃᐅᓯᖃᕐᓂᖅ  ᑭᖑᓂᑦᑎᓐᓂᒃ: ᐃᓄᐃᑦ  ᐊᑐᖅᓯᒪᔭᖏᑦ 
ᑭᖑᓂᑦᑎᓐᓂ  ᐊᒻᒪ  ᐃᓕᖅᑯᓯᖓ 
ᐃᓄᐃᑦ ᓄᓇᖃᖅᓯᒪᓕᖅᑐᑦ ᐅᑭᐅᖅᑕᖅᑐᕐᒥ ᐊᑯᓂᕐᔪᐊᒻᒪᕆᐊᓗᒃ ᐊᕐᕌᒍᒐᓴᕐᔪᐊᓄᑦ ᐊᒻᒪ 
ᐃᓚᒋᔭᐅᓪᓗᑎᒃ ᐱᖓᓱᓄᑦ ᓄᓇᖃᖅᑳᖅᓯᒪᔫᓂᕋᖅᑕᐅᔪᓄᑦ ᐃᓕᓴᕆᔭᐅᓯᒪᔪᓄᑦ ᑲᓇᑕᒥ 
ᑐᓐᖓᕕᒡᔪᐊᖓᑕ ᐱᖁᔭᕐᔪᐊᖏᓐᓂ.  ᐋᓐᓂᐊᖃᑦᑕᖅᓯᒪᒐᓗᐊᖅᑐᒍᑦ ᖃᓂᒪᓄᑦ, ᐋᓐᓂᕐᓂᕐᒧᑦ ᐊᒻᒪ 
ᑎᒥᐅᑉ ᐊᔪᕈᑎᖃᕐᓂᖓᓄᑦ ᑕᐃᒪᓐᓇᑦᑕᐅᖅ ᓄᓇᕐᔪᐊᒥᐅᑕᑎᑐᑦ, ᐃᓄᐃᑦ ᑕᐃᑦᓱᒪᓂ 
"ᖃᓄᐃᓚᐅᖅᓯᒪᓐᖏᒻᒪᑕ" ᖃᓗᓪᓈᓂᒃ ᑕᑯᓚᐅᖅᑳᕋᑎᒃ ᑎᑭᓚᐅᖅᑎᓐᓇᒋᑦ ᓱᓕ.  ᐃᓄᐃᑦ 
ᓴᓐᖏᔪᓂᒃ ᐃᓕᖅᑯᓯᖃᖅᓯᒪᕗᑦ, ᐅᖃᐅᓯᖃᕐᖢᑎᒡᓗ ᐊᑐᖅᑕᐅᔪᓂᒃ, ᐃᓕᖅᑯᓯᖓᓪᓗ 
ᓴᐱᓕᖅᑕᐃᓕᓪᓗᑎᒃ ᐃᓅᓯᖅ ᐊᒃᓱᕈᕐᓇᓕᕋᓗᐊᖅᐸᑦ, ᐊᓐᓇᐅᒪᒐᓱᐊᕐᓂᕐᒧᓪᓗ ᐱᓕᒻᒪᒃᓴᖃᑦᑕᕐᖢᑎᒃ 
ᐊᖑᓇᓱᖕᓂᕐᒧᓪᓗ, ᐊᑐᖃᑦᑕᖅᑕᒥᖕᓂᒃ ᐱᓕᕆᔾᔪᑎᓂᒃ ᐊᒥᖅᑳᕐᖢᑎᒃ, ᐊᒻᒪ ᐱᒻᒪᕆᐅᑎᑦᑎᓪᓗᑎᒃ 
ᐃᓚᒌᑦ ᑭᓱᒌᖕᓂᖏᓐᓂᒃ ᐊᒻᒪ ᐃᓚᖃᕐᓂᕐᒥᖕᓂᒃ. 

ᑭᓯᐊᓂᓕ, ᑎᑭᑎᓪᓗᒋᑦ ᐊᕐᕙᖕᓂᐊᖅᑎᑦ, ᓂᐅᕕᖅᑎᑦ ᐊᒻᒪ ᖃᐅᔨᓇᓱᒃᑎᐅᔪᑦ ᐃᓕᖅᑯᓯᖓᓐᓄᑦ 
ᐃᑲᔪᖅᓯᔾᔪᑎᑕᖃᓚᐅᖅᑐᖅ ᑕᒪᒃᑮᖕᓄᑦ, ᓱᒃᑲᔪᒃᑯᓪᓗ ᐊᓯᔾᔨᕐᖢᑎᒃ ᐊᒻᒪ ᓯᓚᑖᓂᕐᒥᐅᑕᐅᔪᑦ 
ᓴᖅᑭᑕᐅᓪᓗᑎᒃ 1950-ᖏᓐᓂ ᐊᒻᒪ ᐅᓪᓗᒥ ᓱᓕ ᑕᒪᒃᑯᐊ ᓴᖅᑭᑉᐸᓪᓕᐊᕗᑦ ᐊᒻᒪ ᐊᒃᓱᐊᓗᒃ 
"ᖃᓄᐃᔾᔪᑕᐅᓕᖅᑐᑦ" ᐃᓄᐃᑦ ᓄᓇᓕᖏᓐᓂ.  ᐆᒃᑐᑎᒋᓗᒍ, ᓄᓇᓕᖕᓄᐊᖅᑲᖅᑕᐅᓂᖏᑦ, 
ᓄᒃᑎᖅᑕᐅᓪᓗᑎᒡᓗ ᓄᓇᖃᖅᑐᑦ ᐅᖓᓯᒋᔮᓗᐊᓄᑦ ᓄᓇᓕᖏᑕ, ᓱᕈᓯᒃᑯᕕᖕᓄᑦ 
ᐃᓕᓐᓂᐊᖅᑎᑦᑎᓪᓗᑎᒃ, ᖃᓪᓗᓈᑦ ᒪᓕᒐᖏᓐᓂᒃ ᒪᓕᒐᖃᖅᑎᑦᑎᓪᓗᑎᒃ, ᐃᓕᓐᓂᐊᕈᓯᖏᓐᓂᒃ ᐊᒻᒪ 
ᒐᕙᒪᖃᐅᓯᖏᓐᓂᒃ, ᓱᖁᑎᒃᓴᖏᑦᑎᐊᕐᖢᑎᒃ ᐃᓄᐃᑦ ᐅᐱᒍᓱᒍᓯᖏᓐᓂᒃ ᖃᐅᔨᒪᓂᖏᓐᓂᒡᓗ, 

ᐅᒃᐱᕆᔭᖏᓐᓂᒡᓗ ᐊᒻᒪ ᐊᓐᓂᕆᔭᖏᓐᓂᒃ ᑕᒪᒃᑯᐊ ᐊᒃᓱᐊᓗᒃ ᐊᒃᑐᐃᓯᒪᖕᒪᑕ ᐃᓄᖕᓄᑦ 
ᖃᓄᐃᓕᐅᖃᑦᑕᕐᓂᒃᑯᑦ. 

ᑕᒪᒃᑯᐊ ᐊᑐᖅᑕᐅᓯᒪᔪᑦ ᓇᓛᒎᓐᖏᑦᑐᖅ ᐊᒃᑐᐃᓯᒪᓕᕐᒪᑕ ᐃᓄᐃᑦ ᖃᓄᐃᓐᓂᕆᔭᖏᓐᓂᒃ ᐊᒻᒪ 
ᖃᓄᐃᓐᖏᑦᓯᐊᕋᓱᐊᕐᓂᕆᔭᖏᓐᓂᒃ, ᓱᒃᑲᔪᒃᑯᑦ ᐊᓯᔾᔨᖅᑎᓪᓗᒍ ᐃᓅᓯᖏᓐᓂ ᐱᓕᕆᔾᔪᓯᖏᑦ, 
ᐊᒡᕕᐊᕈᑎᓪᓗᑎᒃ ᓄᓇᓕᖕᓂ ᐃᓅᓯᕆᔭᐅᔪᓄᑦ, ᑲᓐᖑᓇᖅᓯᓪᓗᑎᒃ ᐊᒻᒪ ᖃᐅᔨᒪᓇᕈᓐᓃᕐᖢᑎᒃ, ᐊᒻᒪ 
ᑐᕌᖅᐸᓪᓕᐊᓕᕐᖢᑎᒃ ᐃᓅᓯᕐᒧᑦ ᐊᒻᒪ ᐋᓐᓂᐊᒧᑦ ᐊᑲᐅᓐᖏᓕᐅᕈᑎᐅᔪᓄᑦ ᓲᕐᓗ ᐊᔪᓕᕈᑎᖃᕐᓂᕐᒧᑦ, 
ᐋᓐᓂᖅᑎᕆᓂᕐᒧᑦ, ᐊᔪᖅᓴᕐᓂᕐᒧᑦ ᐊᒻᒪ ᑎᒥᐅᑉ  ᐋᓐᓂᐊᖅᑖᕐᓂᖓᓄᑦ. 

ᓯᕗᒧᑦ  ᐱᓱᖃᑎᒌᖕᓂᖅ 
ᐃᓄᐃᑦ ᑲᓇᑕᒥ ᓱᓕ ᓵᓐᖓᑦᓯᕗᑦ ᓱᒃᑲᔪᒥᒃ ᐊᓯᔾᔨᖅᐸᓪᓕᐊᓂᖏᓐᓂᒃ ᐃᓅᓯᖏᑕ, 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒻᒪ ᐊᕙᑎᖏᑕ ᐊᓯᔾᔨᖅᐸᓪᓕᐊᓂᖓᓄᑦ, ᓴᖅᑭᑉᐸᓪᓕᐊᓪᓗᑎᒃ 
ᓯᓚᖅᑲᑎᖏᓐᓂᓐᖔᖅᑐᓂᑦ, ᑭᓯᐊᓂᓕ ᐱᕙᓪᓕᐊᑎᑕᐅᓪᓗᑎᒃ ᓄᑖᑦ ᐃᒡᓗᕐᔪᐊᑦ, 
ᐊᒃᑐᐃᓯᒪᓂᖅᓴᐅᓕᕐᒪᑕ ᐊᑐᐊᒐᓄᑦ ᐊᒻᒪ ᐱᓕᕆᔾᔪᑎᖏᓐᓄᑦ ᐊᒃᑐᐊᓂᖃᖅᑐᓂᒃ ᐃᓄᖕᓄᑦ, ᐊᒻᒪ 
ᐅᓄᖅᓯᕙᓪᓕᐊᓪᓗᑎᒃ ᐊᐅᓚᑦᓯᓂᕆᔭᐅᔪᑦ ᓄᓇᓕᖕᓂ ᐱᓕᕆᐊᓄᑦ ᐊᒻᒪ ᐱᔨᑦᓯᕈᑎᐅᔪᓂᒃ ᐃᓄᖕᓄᑦ 
ᐃᑲᔪᖅᓯᔾᔪᑎᓂᒃ. ᐃᓄᐃᑦ ᑐᑦᑕᕐᕕᖓᑦ ᑕᐃᒪᓐᖓᑦ ᒪᑐᐃᓚᐅᖅᓯᒪᖕᒪᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ 
ᓴᖅᑭᑕᐅᓯᒪᓕᖅᑎᓪᓗᒋᑦ ᐊᒻᒪ ᓄᓇᕕᒃ ᖃᓂᓐᓂᖅᓴᐅᓕᖅᑐᑦ ᐊᑕᐅᓯᐅᖃᑎᖃᕐᓂᖅᓴᐅᓪᓗᑎᓪᓗ 
ᐊᒡᒍᖅᑐᖅᓯᒪᓂᕐᒥ ᒐᕙᒪᐅᔪᒥᒃ.  ᐃᓘᓐᓇᖏᑦ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑎᒥᖁᑎᖏᑦ 
ᐱᓕᕆᖃᑕᐅᓪᓚᕆᒃᑐᑦ   ᐋᓐᓂᐊᓇᓐᖏᓐᓂᓕᕆᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐱᔾᔪᑕᐅᔪᓂ, 
ᐱᖃᓯᐅᑎᓪᓗᒍ ᐱᔨᑦᓯᕐᓂᖅ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐱᓕᕆᔾᔪᑎᓄᑦ ᐊᒻᒪ ᐱᔨᑦᓯᕈᑎᖏᓐᓂᒃ, 
ᐊᒻᒪᓗ ᐊᔭᐅᖅᑐᐃᔾᔪᑎᖃᕐᖢᑎᒃ ᐱᐅᓂᖅᓴᒥᒃ ᐃᓄᓕᓴᖅᑕᐅᔾᔪᑎᖃᖁᓪᓗᒋᑦ ᐊᒻᒪ ᐃᓅᔾᔪᑎᒋᔭᖏᑦ 
ᖃᓄᐃᓐᖏᓐᓂᖅᓴᐅᖁᓪᓗᒋᑦ. ᐱᓕᕆᖃᑎᒋᔭᕗᑦ ᑲᓇᑕᒥ ᑎᒥᖁᑎᒋᔭᐅᔪᑦ: ᐃᓄᐃᑦ ᑕᐱᕇᑦ ᑲᓇᑕᒥ, 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ, ᑲᓇᑕᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ, 
ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ − ᑲᓇᑕᒥ, ᐊᒻᒪ ᓇᓯᕝᕕᒃ ᐱᓕᕆᕝᕕᖓᑦ ᐃᓄᐃᑦ 
ᐋᓐᓂᐊᖅᑐᓕᕆᔭᐅᓂᖏᓐᓄᑦ ᐊᒻᒪ ᐊᓯᔾᔨᖅᐸᓪᓕᐊᓂᖓ ᐊᕙᑎᐅᑉ ᑖᒃᑯᐊ ᓯᕗᓕᖅᑎᐅᕗᑦ 
ᐱᓕᕆᐊᖃᖅᑎᓪᓗᒋᑦ ᐱᓕᕆᐊᒃᓴᑦᑎᓐᓂ ᐊᔾᔨᒌᖏᑦᑐᓂ ᐱᔾᔪᑕᐅᔪᓄᑦ ᐊᒃᑐᐃᓂᖃᖅᐸᒃᑐᓂᒃ 
ᖃᓄᐃᓐᓂᑦᑎᓐᓄᑦ.  ᐱᑐᒃᓯᒪᖃᑎᒋᑦᑎᐊᖅᐸᕗᑦ ᑖᒃᑯᐊ ᐊᒡᒍᖅᑐᖅᓯᒪᓂᕐᒥ ᑎᒥᐅᔪᑦ ᐊᒻᒪ 
ᑲᓇᑕᓕᒫᒥ ᑎᒥᐅᔪᑦ ᐊᒃᓱᐊᓗᒃ ᐱᓕᕆᖃᑎᒌᖕᓂᕗᑦ ᐱᕈᖅᐹᓪᓕᖅᓯᒪᕗᖅ ᐊᕐᕌᒍᑦ 8 ᐃᓗᐊᓂ. 

ᐊᐃᑉᐸᖓᒍᑦ, ᐃᓄᐃᑦ ᓵᓐᖓᔭᖏᑦ ᐊᖏᓪᓕᒋᐊᖅᑐᑦ ᐅᓗᕆᐊᓇᖅᑐᑦ ᑎᒥᖓᓐᓄᑦ ᐱᓪᓗᒍ ᓱᒃᑲᔪᒃᑯᑦ 
ᓯᓚ ᐊᓯᔾᔨᖅᐸᓪᓕᐊᑎᓪᓗᒍ, ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᓂᐅᔪᑦ ᑭᑭᑦᑎᓪᓗᑎᒃ ᐃᓄᖕᓂᒃ, 
ᐊᑭᑦᑐᕆᐊᖅᐸᓪᓕᐊᓪᓗᑎᒃ ᐅᖅᓱᐊᓗᐃᑦ ᐊᒻᒪ ᐅᓯᖃᖅᑕᕐᓂᕐᒧᑦ ᐊᑭᖏᑦ, ᑮᓇᐅᔭᖁᑎᒋᔭᐅᔪᕐᓗ 
ᑲᓇᑕᒥ ᓴᓐᖐᓕᖅᑎᓪᓗᒍ.  ᐃᓄᐃᑦ ᐃᓚᒌᑦ ᐊᒻᒪ ᓄᓇᓕᐅᔪᑦ ᐊᒃᓱᕉᓴᒃᐳᑦ ᓱᓕ ᐅᓪᓗᒥ 
ᐋᓐᓂᐊᕐᓂᒃᑯᑦ ᐊᒻᒪ ᐱᔨᑦᓯᖅᑕᐅᔾᔪᑎᖏᑦ ᐊᖑᒻᒪᑎᓐᖏᑎᓪᓗᒋᑦ ᑭᓐᖒᒪᔭᖏᓐᓄᑦ ᐊᑦᑕᕐᓇᖏᑦᑐᒥ 
ᐃᓂᖃᖁᓪᓗᒋᑦ ᐊᒻᒪ ᐃᓕᖅᑯᓯᖓᑦ ᐊᑐᕐᓗᒍ ᐋᓐᓂᐊᔪᓂᒃ ᑲᒪᔪᓐᓇᖅᓯᖁᓪᓗᒋᑦ.   

ᐃᓄᐃᑦ ᑐᑦᑕᕐᕕᖓᑦ ᐸᕐᓇᐅᑎᖃᓕᖅᑐᑦ ᓯᕗᓂᒃᓴᒥ  ᑖᒃᑯᓄᖓ ᐱᕕᒃᓴᐅᔪᑦ ᐊᒻᒪ ᐊᒃᓱᕈᕈᑎᒋᔭᐅᔪᑦ 
ᐃᓱᒪᒋᓗᒋᑦ, ᐊᒻᒪ ᐱᖃᓯᐅᑎᓪᓗᒋᑦ ᓴᓐᖏᓂᕆᔭᕗᑦ ᐊᒻᒪ ᐱᓪᓚᕆᖕᓂᕆᔭᐅᔪᑦ ᑎᒥᖁᑎᒋᔭᐅᔪᖅ 
ᐊᑐᕐᓗᒍ. 

ᐃᓄᐃᑦ  ᑕᐅᑐᓐᖑᐊᖅᑕᖓᑦ: ᖃᓄᖅ ᑐᑭᖃᖅᐸ ᖃᓄᐃᓐᖏᑦᓯᐊᕐᓂᖅ? 
ᐊᐃᑦᑖᖑᒐᓗᐊᖅ, ᐃᓄᐃᑦ ᐅᓄᖅᑐᓂᒃ ᓵᓐᖓᒃᓯᒻᒪᑕ ᑕᐃᑦᓱᒪᓂᓂᓴᕐᓂᒃ, ᐃᓅᓯᒃᑯᑦ ᑮᓇᐅᔭᓕᐅᕋᓱᐊᕐᓂᒃᑯᓪᓗ 
ᓇᓛᒎᓐᖏᑦᑐᖅ ᐊᒃᑐᖅᑕᐅᓯᒪᖕᒪᑕ ᐃᓅᓯᖏᑦ.  ᐃᖅᑲᓇᐃᔭᖅᑐᐃᓐᓇᐅᔭᕆᐊᖃᖅᑐᒍᑦ ᐊᒃᓱᕈᕐᓗᑕ ᑐᕌᒐᖃᕐᓗᑕ 
ᖃᓄᐃᓐᖏᑦᓯᐊᓕᖁᓪᓗᒋᑦ ᐃᓄᐃᑦ.  ᑭᓯᐊᓂᓕ ᖃᓄᖅ ᑐᑭᖃᖅᐸ "ᖃᓄᐃᓐᖏᑦᓯᐊᕐᓂ" ᐃᓄᖕᓄᑦ? ᐅᑯᐊ ᑕᕝᕙ 
ᐃᓚᖏᑦ ᐃᓱᒪᒃᓴᖅᓯᐅᕈᑕᐅᓯᒪᔪᑦ. 

ᐃᓅᓯᕐᒥ ᖃᓄᐃᓐᖏᑦᓯᐊᖅᑐᖅ ᐃᓄᒃ… 
 

 
 

ᖃᓄᐃᓐᖏᑦᓯᐊᕐᓗᓂ ᐃᓅᓯᖃᕐᓂᖅ ᐱᔾᔪᑎᖃᖅᑐᖅ ᐃᓕᖕᓂᒃ ᖃᓄᖅ ᐃᓅᓯᖃᕐᒪᖔᖅᐱᑦ ᐊᒻᒪ ᐊᓯᖕᓂᒃ ᖃᓄᖅ 
ᐱᓕᕆᖃᑎᖃᕈᓐᓇᕐᒪᖔᖅᐱᑦ. ᐊᑐᓂ ᐱᓯᒪᑦᓯᔪᐃᓐᓇᐅᒐᑦᑕ ᐱᔪᓐᓇᕐᓂᕐᒥᒃ ᐃᓅᔪᓐᓇᖁᓪᓗᑕ "ᖃᓄᐃᓐᖏᑦᓯᐊᕐᓗᑕ" 
ᐃᓅᓯᖃᕐᓗᑕ.   
    
ᖃᓄᐃᓐᖏᑦᓯᐊᖅᑐᑦ ᐃᓄᐃᑦ ᐃᓚᒌᑦ… 

 
ᖃᓄᐃᓐᖏᑦᓯᐊᖅᑐᑦ ᐃᓄᐃᑦ ᐃᓚᒌᑦ ᓴᓐᖏᔫᕗᑦ ᐊᑕᐅᓯᐅᖃᑎᒌᒃᑐᑦ ᐃᑲᔪᖃᑦᑕᐅᑎᖃᑦᑕᖅᑐᑦ ᐃᓚᓕᒫᒥᖕᓄᑦ. 

ᖃᓄᐃᓐᖏᑦᓯᐊᖅᑐᑦ ᐃᓄᐃᑦ ᓄᓇᓕᖏᑦ… 

 
ᐃᓄᐃᑦ ᓄᓇᓕᖏᑦ ᓴᓐᖏᔪᓂᒃ ᐱᐅᓯᖃᖅᐳᑦ ᐱᓕᕆᖃᑎᒌᖕᓂᕐᒥᒃ ᐊᒻᒪ ᐱᓕᕆᔾᔪᑎᖃᖅᑐᑦ ᐃᒻᒥᖕᓄᑦ 
ᐃᑲᔪᖃᑎᒌᖃᑦᑕᕈᑎᒃᓴᓂᒃ. 
 

 ᐃᓅᓯᖃᕐᓗᓂ ᖃᓄᐃᓐᖏᑦᓯᐊᖅᑐᒥᒃ 
− ᓂᕿᖃᕐᓗᓂ ᐃᓄᐃᑦ 
ᓂᕿᖏᓐᓂᒃ, ᕿᑲᑐᐃᓐᓇᖏᓪᓗᓂ, 
ᐊᑐᓐᖏᓪᓗᓂ ᐊᔪᓕᕈᑕᐅᕙᒃᑐᓂᒃ 

 ᑲᑎᓪᓗᒋᑦ ᐃᓕᖅᑯᓯᑐᖃᐃᑦ ᐊᒻᒪ 
ᐅᓪᓗᒥᐅᓕᖅᑐᖅ ᐃᓅᓯᕆᔭᐅᓕᖅᑐᑦ 

 ᐱᑦᑎᐊᓗᓂ ᐃᓚᒥᓄᑦ ᐊᒻᒪ 
ᐃᓅᖃᑎᖏᓐᓄᑦ ᐊᓯᖏᓐᓄᑦ   

 ᖃᐅᔨᒪᓗᓂ ᓄᓇᒥᒃ, ᖃᐅᔨᒪᓗᓂᓗ 
ᐊᔪᖅᑕᖏᓐᓂᒃ 

 ᐃᒻᒥᓂᒃ ᒪᑭᒪᔪᓐᓇᕐᓗᓂ, ᐃᒻᒥᓂᒃ 
ᐸᖅᑭᔪᓐᓇᕐᓗᓂ ᐃᒻᒥᓂᕿᔪᓐᓇᕐᓗᓂᓗ 

 ᐃᑲᔪᖃᑦᑕᕐᓗᓂ ᐊᓯᒥᓂᒃ ᐊᒻᒪ 
ᐊᑐᕐᓂᖃᕐᓗᓂ ᓄᓇᓕᖕᓄᑦ 

 ᐊᔾᔨᒥᓇᕐᓗᓂ ᐊᓯᖏᓐᓄᑦ 
ᐃᔾᔪᐊᒐᒃᓴᐅᑦᑎᐊᕐᓗᓂ 

 ᐃᓚᐅᖃᑦᑕᕐᓗᓂ ᓯᕗᓕᖅᑎᐅᓂᕐᒧᑦ ᐃᓚᒌᓂ ᐊᒻᒪ 
ᐃᑲᔪᖃᑦᑕᐅᑎᖃᑦᑕᕐᓗᑎᒃ 

 ᐅᐱᒍᓱᑦᑎᐊᕐᓗᑎᒃ ᐸᖅᑭᑦᑎᐊᕐᓗᑎᒡᓗ ᓱᕈᓯᕐᓂᒃ, 
ᒪᒃᑯᒃᑐᓂᒃ ᐊᒻᒪᓗ ᐃᓐᓇᐅᔪᓂᒃ 

 ᓱᖏᐅᑎᔪᓐᓇᕐᓗᑎᒃ ᐊᓯᔾᔨᖅᐸᓪᓕᐊᔪᓄᑦ 
ᐃᒪᐃᑦᑐᖃᓐᖏᓪᓗᓂ  

 ᐋᓐᓂᖅᑎᕆᓂᕐᒥᒃ; ᖃᐅᔨᒪᓗᓂ ᖃᖓᒃᑯᑦ 
ᐃᑲᔪᖅᑕᐅᔭᕆᐊᖃᓕᕐᒪᖔᑦ 

 ᑲᑐᔾᔨᓗᑎᒃ, ᐆᒻᒪᒃᑎᐊᕆᒃᑐᒥᒃ 
ᐃᓄᓯᖃᕐᓗᑎᒃ, ᐃᓄᐃᑦ 
ᐃᓕᖅᑯᓯᑐᖃᖏᓐᓂᒃ 
ᐊᑐᕈᓐᓇᕐᓂᓕᒫᖏᓐᓂᒃ  
ᐊᑐᕐᓗᑎᒃ 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎ 
ᓯᕗᓂᒃᓴᒥᓂᒃ 

 ᐃᖅᑲᓇᐃᔭᖃᑦᑕᕐᓗᑎᒃ ᐃᒻᒥᖕᓄᑦ 
ᐱᓕᕆᖃᑦᑕᐅᑎᓗᑎᒃ ᐊᒻᒪ 
ᐊᒥᖅᑳᖃᑦᑕᕐᓗᑎᒃ ᐱᓕᕆᔾᔪᑎᖏᓐᓂᒃ 

 ᐊᑐᕐᓗᑎᒃ ᐱᖅᑯᓯᑐᖃᕐᓂᒃ ᐊᒻᒪ 
ᑐᓴᖅᑕᐅᑎᑦᑎᖃᑦᑕᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ 

 ᐱᓐᖑᐊᕐᕕᒐᓚᖃᕐᓗᑎᒃ ᐊᒻᒪ 
ᐱᓕᕆᔾᔪᑎᖃᕐᓗᑎᒃ ᒪᒃᑯᒃᑐᓄᑦ 

 ᐊᒥᒐᓐᖏᑦᑐᓂᒃ ᐃᒡᓗᕐᔪᐊᖃᕐᓗᑎᒃ 
(ᐋᓐᓂᐊᕕᖕᓂᒃ, ᐃᖅᑲᖅᑐᐃᔨᕋᓛᑦ 
ᑲᑎᒪᔨᕋᓛᖏᓐᓂᒃ, ᐊᒻᒪ ᐃᓐᓇᐃᑦ 
ᑲᑎᒪᔨᖏᓐᓂᒃ) 

 ᑕᕐᓂᒃᑯᑦ ᐅᒃᐱᕆᔭᐅᔪᓂᒃ 
ᑐᑭᒧᐊᒍᑎᓂᒃ ᐃᑲᔪᖅᑕᐅᖃᑦᑕᕐᓗᑎᒃ 

 ᑭᒃᑯᓕᒫᑦᑎᐊᑦ ᐱᓂᐊᕐᓂᖃᕐᕕᐅᓗᑎᒃ 
ᐊᔾᔨᒌᒃᑐᒥᒃ ᐃᓚᐃᓐᓈᖏᑦᑐᒥᒃ 

ᑐᕌᒐᕆᔭᕗᑦ: ᖃᓄᐃᓕᐅᕐᓗᑕ ᐃᑲᔪᕈᓐᓇᖅᐱᑕ? 
 

                                                                                                                                                                                          
 
ᐃᓄᐃᑦ ᑐᑦᑕᕐᕕᖓᑦ ᓯᕗᒧᐊᒃᑎᑦᓯᓂᐊᖅᐳᖅ ᐊᒻᒪ ᑲᔪᖏᖅᓴᐃᔾᔪᑎᖃᕐᓗᓂ 
ᐋᓐᓂᐊᓇᓐᖏᓐᓂᓕᕆᓂᕐᒥᒃ ᐊᒻᒪ ᖃᓄᐃᓐᖏᑦᓯᐊᖁᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ, 
ᐃᓚᒌᑦ ᐊᒻᒪ ᓄᓇᓕᐅᔪᑦ ᐃᒪᐃᓕᐅᕐᓗᑎᒃ ᐃᖅᑲᓇᐃᔭᖃᑎᒌᒡᓗᑎᒃ ᓴᓐᖏᔪᒃᑯᑦ 
ᐱᓕᕆᖃᑎᒌᒡᓗᑎᒃ ᓄᐊᑦᓯᓗᑎᒃ ᑐᓴᒐᒃᓴᓂᒃ ᐊᒻᒪ ᐊᕐᕕᖅᑕᖃᑦᑕᕐᓗᑎᒃ 
ᖃᐅᔨᒪᓂᕆᔭᐅᔪᑦ. 



ᐅᐸᓗᖓᐃᔭᐅᑎᓄᑦ ᐸᕐᓇᐅᑎᑦ 2010-15 
 
 

 
10  

ᓯᕗᓪᓕᐅᔾᔭᐅᔪᑦ ᐊᕐᕌᒍᓄᑦ 2010-15: 
1. ᐱᓕᕆᖃᑎᖃᓪᓚᕆᒡᓗᑎᒃ ᐃᓄᐃᑦ ᐃᓐᓇᖏᓐᓂᒃ, ᒪᒥᓴᐃᔨᓂᒃ ᐊᒻᒪ ᐃᓕᖅᑯᓯᓕᕆᓂᕐᒧᑦ 

ᑎᒥᐅᔪᓂᒃ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᐊᒻᒪ ᐊᒥᖅᑳᕈᑎᖃᖅᑎᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 

2. ᐊᐅᓪᓗᔾᔨᓂᖅᓴᐅᓗᑎᒃ ᐃᓄᐃᑦ ᐱᓕᕆᔪᓐᓇᕐᓂᖏᓐᓂᒃ ᓴᓇᓕᖅᑎᓪᓗᒋᑦ ᐃᓄᖕᓄᑦ ᑐᕌᖓᔪᓂᒃ 
ᐋᓐᓂᐊᓇᓐᖏᑦᑐᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ ᐊᒻᒪ ᑭᐅᑎᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ 
ᐱᔾᔪᑕᐅᔪᓂᒃ ᓄᓇᓕᐅᔪᑦ ᐃᓗᐊᓂ. 

3. ᐱᕙᓪᓕᐊᑎᑦᓯᓗᑎᒃ ᐊᒻᒪ ᐱᓕᕆᐊᖃᕐᓗᑎᒃ ᐱᓕᕆᖃᑎᒌᖕᓂᕐᒥᒃ ᖃᓂᒌᖃᑦᑕᐅᑎᓂᖅᓴᐅᓗᑎᒃ 
ᐅᑯᐊ: ᐃᓄᐃᑦ ᓄᓇᑖᕐᓂᕐᒧᑦ ᑎᒥᖁᑎᒋᔭᖏᑦ/ᒐᕙᒪᐅᔪᑦ; ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ 
ᒐᕙᒪᖏᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂᒃ; ᑲᓇᑕᓕᒫᒥ ᐃᓄᐃᑦ ᑎᒥᖁᑎᖏᓐᓂᒃ; 
ᖃᓪᓗᓈᑦ ᓄᓇᖓᓐᓂ ᐃᓄᐃᑦ ᑎᒥᖁᑎᖏᑦ; ᐊᒻᒪ ᖃᐅᔨᓴᐃᔨᐅᔪᑦ; ᐊᒻᒪ ᐃᓚᐅᑎᑕᐅᓗᑎᒃ 
ᐱᓕᕆᖃᑎᒋᔭᐅᔪᑦ ᐱᒋᐊᕐᓂᐊᓂ ᐸᕐᓇᐃᕙᓪᓕᐊᓕᖅᑎᓪᓗᒋᑦ. 

 
4. ᓴᓇᓗᑎᒍ ᑎᑎᕋᖅᓯᒪᔪᖁᑎᕗᑦ ᐅᑯᓄᖓ ᑐᕌᖓᔪᑦ: 1) ᐃᓄᖕᓄᑦ ᑭᒃᑯᑐᐃᓐᓇᕐᓅᓐᖓᐅᔪᑦ 

(ᑎᑭᑕᐅᑦᑕᕐᓗᑎᒃ ᐊᖅᑯᑎᖃᕐᓗᑎᒃ ᑎᒥᐅᔪᓂᒃ); 2) ᐋᓐᓂᐊᖅᑐᓂᒃ ᑲᒪᔨᐅᔪᑦ ᐊᒻᒪ ᑎᒥᐅᔪᑦ 
ᐱᔨᑦᓯᖅᑐᑦ ᐃᓄᖕᓂᒃ; 3) ᐃᓕᓴᐃᔨᑦ ᐊᒻᒪ ᓱᕈᓯᑦ; ᐊᒻᒪ 4) ᒪᒃᑯᒃᑐᑦ. 

5. ᐊᑐᕐᓗᑎᒃ ᐊᔾᔨᒌᓐᖏᑦᑐᓂᒃ ᐱᐅᓯᐅᔪᓂᒃ ᑐᓴᖅᑕᐅᖁᓪᓗᒋᑦ ᑐᓴᒐᒃᓴᐅᔪᑦ ᐊᒻᒪ 
ᖃᐅᔨᒪᓂᕆᔭᐅᔪᑦ, ᐆᒃᑑᑎᒋᓗᒍ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᑦ ᐱᑐᒡᕕᑦ, ᐱᓕᕆᖃᑎᒌᒍᑎᑦ, 
ᓈᓚᐅᑎᒃᑯᑦ, ᑕᓚᕖᓴᒃᑯᑦ, ᐱᕙᓪᓕᐊᔪᑎᒍᑦ ᐊᒻᒪ ᑎᑎᕋᖅᓯᒪᔪᑎᒍᑦ ᐊᑐᕐᓗᑎᒃ.  

6. ᓯᐊᒻᒪᒃᑎᑕᐅᓗᑎᒃ ᑲᔪᖏᖅᓴᐃᓂᕆᕙᒃᑕᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᓂᕐᒧᑦ 
ᐃᖅᑲᓇᐃᔮᒃᓴᖃᕐᓂᕐᒥᒃ ᐱᖃᓯᐅᔾᔨᖁᓪᓗᒋᑦ ᐊᔾᔨᒌᓐᖏᑦᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᒃᑐᐊᓂᖃᖅᑐᓂᒃ ᐃᖅᑲᓇᐃᔮᓂᒃ, ᐱᖃᓯᐅᑎᓗᒋᑦ ᑕᐃᒃᑯᐊ ᓄᓇᓕᖕᓂ ᐊᑐᖅᑕᐅᔪᓐᓇᕋᔭᖅᑐᑦ. 

7. ᐱᓕᕆᐊᖃᕐᓗᑎᒃ ᐅᓄᖏᓐᓂᖅᓴᐅᔪᓂᒃ ᐱᔾᔪᑎᓂᒃ ᐅᐊᑦᑎᐊᕈᓐᖑᖅᐸᓪᓕᐊᑎᓪᓗᒍ 
ᓯᕗᓂᒃᑎᓐᓂ. 

 
8. ᕿᒥᕐᕈᓇᒡᓗᑎᒍ ᐱᓕᕆᐊᕗᑦ ᐊᒻᒪ ᓴᓇᓯᒪᔭᕗᑦ ᐊᒻᒪ ᐃᖅᑲᓇᐃᔭᕐᓂᕆᓯᒪᔭᑦᑎᓐᓂᑦ 

ᐃᓕᑉᐹᓪᓕᕐᓗᑕ.   

ᐃᓄᐃᑦ  ᑐᑦᑕᕐᕕᖓᑦᑕ  ᑐᕌᒐᒃᓴᖏᑦ 
 

1. ᖃᐅᔨᓴᐃᖃᑦᑕᕐᓗᑎᒃ ᐊᒻᒪ ᑲᔪᖏᖅᓴᐅᑎᖃᕐᓗᑎᒃ ᖃᐅᔨᓴᐃᓂᕐᒥᒃ ᐱᕚᓪᓕᖁᓪᓗᒋᑦ 
ᐋᓐᓂᐊᓇᓐᖏᑦᑐᓕᕆᓂᖅ ᐊᒻᒪ ᖃᓄᐃᓐᖏᑦᓯᐊᖁᓪᓗᒋᑦ ᐃᓄᐃᑦ ᐃᓅᓯᖏᓐᓂ. 

ᑐᕌᒐᒃᓴᖃᖅᐳᒍᑦ ᑲᑎᖅᓱᐃᓂᕐᒥᒃ ᐊᒻᒪ ᑲᔪᖏᖅᓴᐅᑎᖃᕐᓂᕐᒥᒃ ᐃᓄᐃᑦ ᖃᐅᔨᒪᓂᖏᓐᓂᒃ, ᐊᒻᒪ 
ᐃᓕᖅᑯᓯᕐᒧᑦ ᐊᑐᖅᑐᓂᒃ "ᖃᓪᓗᓈᑦ" ᖃᐅᔨᒪᓂᕆᔭᖏᓐᓂᒃ, ᑭᐅᔪᓂᒃ ᐋᓐᓂᐊᓇᖅᑐᓕᕆᓂᕐᒧᑦ 
ᐃᓱᒫᓗᒍᑕᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐃᓄᖕᓄᑦ. 

2. ᑐᑭᓯᕚᓪᓕᖁᓪᓗᒋᑦ ᐊᒻᒪ ᖃᐅᔨᕚᓪᓕᖁᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᐱᔾᔪᑕᐅᔪᓂᒃ 
ᐊᒃᑐᐃᓂᖃᖅᑐᓂᒃ ᐃᓄᖕᓄᑦ.  

ᑐᓴᒐᒃᓴᓂᒃ ᐊᒥᖅᑳᕐᓂᕆᔭᕗᑦ ᑲᔪᓯᓂᐊᖅᑐᖅ ᐊᒻᒪ ᖃᐅᔨᒪᓂᕆᔭᐅᔪᓂᒃ ᐊᓯᖏᓐᓄᑦ 
ᑐᓂᔭᐅᕙᒡᓗᑎᒃ ᐱᔨᑦᓯᖅᑎᐅᔪᓄᑦ, ᖃᐅᔨᓴᖅᑎᓄᑦ, ᐃᓱᒪᓕᐅᖅᑎᓄᑦ ᐊᒻᒪ ᐊᓯᖏᓐᓄᑦ 
ᓈᓚᒃᐸᒃᑐᓄᑦ ᐱᐅᓯᒋᐊᖅᑕᐅᖁᓪᓗᒋᑦ ᐊᑐᐊᒐᐃᑦ, ᐱᓕᕆᐊᑦ ᐊᒻᒪ ᐱᔨᑦᓯᕈᑎᐅᔪᑦ, ᐊᒻᒪ 
ᐊᓯᔾᔨᖅᓯᖁᓪᓗᒋᑦ ᐃᑲᔪᖅᓯᓂᖅᓴᐅᓕᖁᓪᓗᒋᑦ ᐃᓄᖕᓄᑦ. 

3. ᑐᑭᒧᐊᒃᑎᑦᓯᓂᖅ ᐊᒻᒪ ᑲᔪᖏᖅᓴᐅᑎᖃᕐᓂᖅ ᖃᐅᔨᓴᐃᓂᕐᒥᒃ ᐱᑦᓯᐊᖅᑐᒥᒃ ᐃᓕᖅᑯᓯᕐᒧᑦ, 
ᓇᓕᔪᒌᑦᓯᐊᖅᑐᒃᑯᑦ, ᐊᑑᑎᖃᖅᑐᒃᑯᑦ, ᐊᒻᒪ ᐊᑐᖅᑕᐅᔪᓐᓇᕐᓂᐊᕐᓗᑎᒃ ᐃᓄᖕᓄᑦ. 

ᐱᓕᕆᓂᕆᔭᕗᑦ ᐊᖏᓕᒋᐊᕐᓂᐊᖅᑕᕗᑦ ᐃᖅᑲᓇᐃᔭᖃᑎᖃᕐᓂᖅ ᖃᐅᔨᓴᖅᑎᐅᔪᓂᒃ ᐊᒻᒪ 
ᖃᐅᔨᓴᐃᓂᕐᒧᑦ ᑎᒥᖁᑎᒋᔭᐅᔪᓂᒃ ᑎᓕᐅᕆᖁᓪᓗᒋᑦ ᐃᓕᖅᑯᓯᕐᒧᑦ ᓈᒻᒪᒃᑐᓂᒃ 
ᖃᐅᔨᓴᐃᖃᑦᑕᖁᓪᓗᒋᑦ ᐊᑐᕐᓗᑎᒃ ᐊᑐᖅᑕᐅᔪᓐᓇᑦᓯᐊᖅᑐᓂᒃ ᐱᐅᓯᐅᔪᓂᒃ ᐊᒻᒪ 
ᑭᐅᔪᓐᓇᑦᓯᐊᕐᓗᑎᒃ ᐃᓄᐃᑦ ᑭᓐᖒᒪᔭᖏᓐᓄᑦ.  ᐃᑲᔪᖅᑐᐃᓂᐊᖅᐳᒍᑦ ᐃᓄᖕᓂᒃ 
ᖃᐅᔨᓴᐃᔨᐅᔪᓂᒃ ᐊᒻᒪ ᖃᐅᔨᓴᐃᓂᐅᔪᓂᒃ ᐃᓄᖕᓄᑦ ᐃᑲᔪᖅᓯᔪᓂᒃ. 

4. ᐃᑲᔪᖅᑐᐃᓂᖅ ᐊᒻᒪ ᑲᔪᖏᖅᓴᐅᑎᖃᕐᓂᖅ ᐃᓄᐃᑦ ᐃᖅᑲᓇᐃᔭᖁᓪᓗᒋᑦ 
ᐋᓐᓂᐊᓇᓐᖏᓐᓂᓕᕆᓂᕐᒧᑦ ᐱᓕᕆᕕᐅᔪᓂ.  

ᐃᓄᐃᑦ ᑐᑦᑕᕐᕕᖓᑦ ᑲᔪᓯᑎᑦᓯᓂᐊᖅᑐᑦ ᑲᔪᖏᖅᓴᐅᑎᖃᕐᓂᕐᒥ ᐋᓐᓂᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖁᓪᓗᒋᑦ ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓅᓕᓴᐃᓂᕐᒧᑦ ᐊᒻᒪ ᖃᓪᓗᓈᑦ 
ᖃᐅᔨᒪᓂᕆᔭᖏᓐᓂᒃ, ᐱᖃᓯᐅᑎᓗᒋᑦ ᐃᖅᑲᓇᐃᔭᓕᖁᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᓴᐃᓂᕐᒥ, ᐊᑐᐊᒐᓕᕆᓂᕐᒧᑦ ᐊᒻᒪ ᐸᕐᓇᐃᓂᕐᒧᑦ, ᐋᓐᓂᐊᖃᕐᓇᖏᓐᓂᓕᕆᓂᕐᒥᒃ 
ᑲᔪᖏᖅᓴᐅᑎᖃᕐᓂᕐᒧᑦ ᐊᒻᒪ ᐋᓐᓂᐊᖅᑐᓄᑦ ᐱᔨᑦᓯᕈᑕᐅᕙᒃᑐᓂ, ᐊᒻᒪ ᑭᐅᓗᑎᒃ ᑕᒪᒃᑯᓄᖓ 
ᑐᓗᖅᑕᕈᑕᐅᔪᓂᒃ ᐃᓕᓐᓂᐊᕐᓂᕐᒧᑦ ᐊᒻᒪ ᐱᓕᒻᒪᒃᓴᒍᑕᐅᔪᓄᑦ. 

5. ᐊᓯᐅᔨᔭᐅᑦᑕᐃᓕᒪᓗᑎᒃ ᐊᑐᖅᑕᐅᓗᑎᒃ ᐊᒻᒪ ᑲᔪᖏᖅᓴᐅᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪ ᒪᒥᓴᐃᔾᔪᓯᖏᑦ.  

ᑲᔪᓯᑎᑦᓯᓂᐊᖅᐳᒍᑦ ᖁᕝᕙᓯᒃᑐᒃᑯᑦ ᐊᓐᓂᕈᓱᖕᓂᕆᔭᑦᑎᓐᓂᒃ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᒪᓂᕆᔭᖏᓐᓂᒃ, ᐊᒻᒪ ᒪᒥᓴᐃᔾᔪᓯᖏᓐᓂᒃ, ᐱᖃᓯᐅᔾᔭᐅᖃᑦᑕᕐᓂᐊᖅᑐᑦ ᑖᒃᑯᐊ 
ᖃᐅᔨᒪᓂᕆᔭᐅᔪᑦ ᖃᖓᑐᐃᓐᓇᒃᑯᑦ ᐊᔪᕐᓇᖏᑦᑕᕌᖓᑦ ᐃᖅᑲᓇᐃᔮᕆᔭᑦᑕ ᐃᓗᐊᓂ, ᐊᒻᒪᓗ 
ᓴᓇᓗᑎᒃ ᐊᓯᐅᔨᔾᔭᐃᒃᑯᑕᐅᓂᐊᖅᑐᓂᒃ ᖃᐅᔨᒪᔭᑐᖃᕐᓂᒃ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ 
ᓯᕗᓂᒃᓴᑦᑎᓐᓂ ᑭᖑᕚᕗᑦ ᖃᐅᔨᒪᓂᐊᕐᒪᑕ. 

6. ᑐᓂᓗᒋᑦ ᐃᓄᐃᑦ ᖃᐅᔨᒪᔾᔪᑎᒃᓴᖏᓐᓂᒃ ᐊᕙᑎᑦᑕ ᖃᓄᐃᓐᓂᕆᔭᖏᑕ ᐊᑦᑕᕐᓇᕐᓂᖏᓐᓄᑦ 
ᑎᒥᑦᑎᓐᓄᑦ. 

ᐃᓄᐃᑦ ᑐᑦᑕᕐᕕᖓᑦ ᐃᑲᔪᖅᑐᐃᓂᐊᖅᑐᖅ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪ ᓄᓇᓕᖁᑎᖏᓐᓂᒃ 
ᐊᕙᑎᕗᑦ ᐊᑦᑕᕐᓇᖏᑦᓯᐊᖁᓪᓗᒍ ᐱᔪᓐᓇᕐᓂᓕᒫᒥᒍᑦ, ᐊᒻᒪ ᓴᐳᒻᒥᒡᓯᓗᑎᒃ ᓄᓇᐅᔪᓂᒃ ᐊᒻᒪ 
ᓄᓇᒥᐅᑕᐅᔪᓂᒃ ᐃᑲᔪᖅᑐᐃᔪᓂᒃ ᑎᒥᕗᑦ ᖃᓄᐃᓐᖏᑦᓯᐊᖁᓪᓗᒋᑦ ᐊᒻᒪᓗ ᐃᓅᓯᕗᑦ. 

 

ᖃᓄᐃᓕᐅᕐᓗᑕ  ᐱᓕᕆᐊᖃᕈᓐᓇᖅᐱᑕ  ᐃᖅᑲᓇᐃᔭᖅᑎᓪᓗᑕ 
ᑲᔪᖏᖅᓴᐅᑎᖃᖁᓪᓗᑕ  ᐋᓐᓂᐊᓇᓐᖏᓐᓂᓕᕆᓂᕐᒥᒃ  ᐊᒻᒪ 
ᖃᓄᐃᓐᖏᑦᓯᐊᕐᓂᒃᒥᒃ? 
 

ᑖᒃᑯᐊ ᓇᓗᓇᐃᖅᓯᔪᑦ ᖃᓄᖅ ᐱᓕᕆᐊᖃᖃᑦᑕᕐᒪᖔᑦᑕ ᐃᖅᑲᓇᐃᔭᖅᑎᓪᓗᑕ.  ᐃᖅᑲᓇᐃᔭᕈᒪᕗᒍᑦ 
"ᓯᕗᒧᑦ ᐃᖏᕐᕋᓂᖃᕐᓗᑕ", ᐃᒪᓐᓇ, ᐊᓯᔾᔨᖅᓯᓗᑕ ᖃᓄᐃᓐᓂᐅᔪᓂᒃ ᐊᒃᑐᖅᑕᐅᓯᒪᓂᖏᓐᓂᒃ 
ᐃᓄᐃᑦ ᖃᓄᐃᓐᖏᑦᓯᐊᖁᓪᓗᒋᑦ, ᐊᒻᒪ ᑭᐅᖃᑦᑕᕐᓗᑎᒃ ᑕᒪᒃᑯᓄᖓ ᐱᒻᒪᕆᐅᓂᖅᐹᓄᑦ 
ᐱᔾᔪᑎᐅᔪᓄᑦ ᓴᐳᒻᒥᒡᓯᖁᓪᓗᒋᑦ ᐋᓐᓂᐊᖅᑖᖁᓇᑕ ᐊᒻᒪ ᐊᑦᑕᕐᓇᖅᑐᒦᖁᓇᒋᑦ ᑎᒥᕗᑦ. 

ᑭᒃᑯᓐᓂᒃ  ᐃᖅᑲᓇᐃᔭᖃᑎᖃᖅᐱᑕ? 
ᐃᓄᐃᑦ ᑐᑦᑕᕐᕕᖓᑦ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐱᖁᑎᖓᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐅᓄᖅᑐᓂᒃ ᑎᒥᐅᔪᓂᒃ ᐊᒻᒪ ᑲᑐᔾᔨᖃᑎᒌᖑᔪᓂᒃ 
ᓄᓇᓕᖕᓂ, ᐊᒡᒍᖅᑐᖅᓯᒪᓂᕐᓂ, ᑲᓇᑕᐅᑉ ᒐᕙᒪᖏᑕ ᐊᒡᒍᖅᑐᖅᓯᒪᓂᖏᓐᓂ/ᐅᑭᐅᖅᑕᖅᑐᒥᓗ 
ᒐᕙᒪᐅᔪᓂ ᐊᒻᒪ ᑲᓇᑕᓕᒫᒥ ᒐᕙᒪᐅᔪᓂᒃ ᓯᕗᒧᐊᖁᓪᓗᒋᑦ ᐃᓄᐃᑦ ᐋᓐᓂᐊᓇᓐᖏᓐᓂᓕᕆᔭᐅᓂᖏᑦ 
ᐊᒻᒪ ᖃᓄᐃᓐᖏᑦᓯᐊᖁᓪᓗᒋᑦ ᐃᓅᓯᖏᓐᓂ.  

ᐃᓄᐃᑦ ᑐᑦᑕᕐᕕᖓᑦ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐱᖁᑎᖓᑦ   ᐃᖅᑲᓇᐃᔭᖃᑎᖃᖅᐸᖏᑦᑐᑦ ᓄᓇᕐᔪᐊᕐᒥᐅᑕᐅᔪᓂᒃ, ᑭᓯᐊᓂᓕ ᓂᕆᐅᒃᐳᒍᑦ 
ᐃᖅᑲᓇᐃᔮᕆᓯᒪᔭᕗᑦ ᐊᑐᖅᑕᐅᔪᓐᓇᖁᓪᓗᒋᑦ ᐊᓯᖏᓐᓄᑦ ᓄᓇᕐᔪᐊᕐᒥ ᐅᑭᐅᖅᑕᖅᑐᕐᒥᐅᖃᑎᑦᑎᓄᑦ 
ᐊᒻᒪ ᓄᓇᖃᖅᑳᖅᓯᒪᔫᖃᑎᑦᑎᓐᓄᑦ. 

ᐃᓱᓕᓐᓂᐊ 
ᐃᓄᐃᑦ ᑐᑦᑕᕐᕕᖓᑦ ᐊᐅᓚᑦᓯᔨᑦ ᑲᑎᒪᔨᕋᓛᖏᑦ ᐊᒻᒪ ᐃᖅᑲᓇᐃᔭᖅᑎᖏᑦ ᐊᖏᖅᓯᒪᑦᑎᐊᖅᑐᑦ 
ᐃᖅᑲᓇᐃᔭᖃᑎᖃᑦᑎᐊᕐᓂᕐᒥᒃ ᐱᓕᕆᖃᑎᒋᔭᑦᑎᓐᓂᒃ, ᐱᓕᕆᐊᖃᖅᑎᓪᓗᑕ ᐃᓕᓐᓂᐊᖅᑎᓪᓗᑕᓗ, 
ᐊᒻᒪ ᑲᔪᓯᑎᑕᐅᑎᓪᓗᒋᑦ ᕿᒥᕐᕈᓇᖕᓂᕆᔭᑦᑎᓐᓂᒃ ᐱᓕᕆᐊᕆᔭᑦᑎᓐᓂᒃ ᐊᒻᒪ ᑎᑭᒐᓱᐊᖅᑎᓪᓗᑕ 
ᑐᕌᒐᒃᓴᕆᔭᑦᑎᓐᓄᑦ. 

ᖃᐃᖅᑯᔨᕗᒍᑦ ᑭᓇᒃᑯᑐᐃᓐᓇᑦᓯᐊᓂᒃ ᐅᒃᐱᕈᓱᒃᑐᓂᒃ ᑐᓂᓯᖃᑦᑕᕐᓂᕐᒥᒃ ᖃᐅᔨᒪᓂᕆᔭᐅᔪᓂᒃ ᐊᒻᒪ 
ᓴᓇᖃᑦᑕᕐᓂᕐᒥᒃ ᐃᓄᐃᑦ ᐊᔪᕈᓐᓃᖅᓴᖁᓪᓗᒋᑦ ᐃᖅᑲᓇᐃᔭᖃᑎᖃᕈᓐᓇᖅᓯᓂᐊᕐᒪᑕ ᐅᕙᑦᑎᓐᓂᒃ 
ᐃᑲᔪᖅᑐᐃᓗᑎᒃ ᐃᓄᐃᑦ ᐋᓐᓂᐊᓇᓐᖏᑦᑐᓕᕆᔭᐅᓂᖏᓐᓄᑦ ᐊᒻᒪ ᖃᓄᐃᓐᖏᑦᓯᐊᖁᓪᓗᒋᑦ 
ᐃᓅᓯᖏᓐᓄᑦ.   

ᑎᑎᖅᑲᓂᒃ ᐱᕝᕕᐅᔪᑦ ᓇᓗᓇᐃᖅᓯᔾᔪᑎᖏᑦ   
ᐊᔪᓐᖏᓐᓂᖅ ᐱᓕᕆᕝᕕᒃ, ᑲᓇᑕᓕᒫᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᓇᓐᖏᓐᓂᓕᕆᔭᐅᓂᖏᓐᓄᑦ 
ᑎᒥᐅᔪᖅ (2002). ᐊᒡᒍᖅᑐᖅᓯᒪᓂᕐᒥ ᐋᓐᓂᐊᓇᓐᖏᓐᓂᓕᕆᓂᕐᒧᑦ ᐃᓕᓐᓂᐊᓯᓐᓈᑦ ᑲᑎᒪᓂᑦ. 
ᐃᓅᕕᖕᒥ, ᑰᔾᔪᐊᕐᒥ, ᓇᐃᓂᒥ, ᐃᖃᓗᓐᓂ ᐊᒻᒪ ᑲᖏᖅᖠᓂᕐᒥ. 
www.naho.ca/inuit/e/resources/priorities.php 

ᐊᓕᐊᓇᐃᑦ ᐃᓄᖕᓄᑦ ᑐᕌᖓᔪᑦ ᐃᓱᒪᓕᕆᓂᕐᒧᑦ ᕿᒥᕐᕈᓇᒡᓂᐊᕐᓗᑎᒃ ᖃᐅᔨᓴᖅᑎᑦ. (2007).  
ᐊᓕᐊᓇᐃᑦ ᐃᓄᖕᓄᑦ ᑐᕌᖓᔪᑦ ᐃᓱᒪᓕᕆᓂᕐᒧᑦ ᖃᓄᐃᖏᑦᓯᐊᖁᓪᓗᒋᑦ ᐊᐅᓚᔾᔭᐃᒋᐊᕈᑎᓄᑦ 
ᐸᕐᓇᐅᑎᑦ. ᐋᑐᐋ ᐃᓄᐃᑦ ᑕᐱᕇᑦ ᑲᓇᑕᒥ.  
www.itk.ca/publications/alianait‐inuit‐mental‐wellness‐action‐plan 

ᐃᓄᐃᑦ ᑕᐱᕇᑦ ᑲᓇᑕᒥ (ᑐᓴᒐᒃᓴᓂ ᓴᖅᑭᑕᓂ).  ᐃᓄᐃᑦ ᐋᓐᓂᐊᓇᓐᖏᑦᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᒃᓴᓄᑦ ᐅᐸᓗᖓᐃᔭᐅᑎᑦ ᐱᒋᐊᕐᓂᖓ ᐋᖅᑭᒡᓱᖅᓯᒪᓂᖓ. ᐋᑐᐋ. 

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᑦ (ᑲᓇᑕ). (2007). ᓴᓐᖓᒃᑎᕆᓂᖅ 
ᐃᓄᐃᑦ ᓄᓇᖓᓐᓂᒃ: ᐃᓄᐃᑦ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᑦ. ᐋᑐᐋ.  
www.itk.ca/publications/inuit‐action‐plan 

ᑲᓇᑕᓕᒫᒥ ᐃᓄᐃᑦ ᑲᑎᒪᔨᕋᓛᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. (ᑐᓴᒐᒃᓴᑦ ᓴᖅᑭᑕᑦ). ᑲᓇᑕᒥᐅᑦ 
ᐃᓄᐃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᐸᓗᖓᐃᔭᐅᑎᖏᑦ. ᐋᑐᐋ: ᐃᓄᐃᑦ ᑕᐱᕇᑦ ᑲᓇᑕᒥ.   

ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑦ. (2009). 
ᐅᐸᓗᖓᐃᔭᐅᑎᓄᑦ ᐸᕐᓇᐅᑎᑦ: 2010−ᒥᑦ ᑎᑭᑦᑐᒍ 2015, ᐃᖅᑲᓇᐃᔭᖃᑎᖃᕐᓂᖅ 
ᐆᒻᒪᒃᑲᓐᓂᖁᓪᓗᒍ ᐃᓗᐃᑦᑐᑦᓯᐊᖑᓪᓗᑎᒃ ᐋᓐᓂᐊᖃᖁᓇᒋᑦ ᐊᓪᓚᐃᑦ, ᐃᓄᐃᑦ ᐊᒻᒪ ᐊᓪᓚᖓᔪᑦ. 
ᔫᓂ 2009. 

ᓂᐱᖏᑦ: ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑦ ᐱᑦᓯᐊᕆᐊᖅᑐᒥᒃ ᐱᐅᓯᖃᕐᓂᕐᒧᑦ ᐊᒻᒪ ᖃᐅᔨᓴᐃᓂᖅ.  
www.naho.ca/inuit/e/ethics/.  ᐃᓄᐃᑦ ᑐᑦᑕᕐᕕᖓᑦ ᐱᖁᑎᒋᔭᖅ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ 
ᐋᓐᓂᐊᓇᓐᖏᓐᓂᓕᕆᓂᕐᒧᑦ ᑲᑐᑎᔾᔨᖃᑎᒌᖏᑕ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ. 

